
ܟܠܚܲܕ ܐܸܫܛܵܪܵܐ ܓܵܘ ܕܵܣܬܵܐ ܕܡܲܒܘܼܥܹܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܟܹܐ ܡܲܦܠܸܚ ܚܲܕ ܝܘܼܩܢܵܐ ܝܲܢ ܒܘܼܫ ܙܵܘܕܵܐ ܩܵܐ ܡܲܚܙܵܝܬܵܐ ܕܡܲܦܠܸܚܵܢܵܐ ܝܲܢ ܡܲܦܠܸܚܵܢܹܐ ܪܫܝܼܡܹܐ.
	ܝܘܼܩܢܵܐ
	ܩܠܝܼܕܵܐ

	[image: ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܫܲܘܬܦܵܢܹܐ ܕ NDIS. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܩܘܝܼܬܵܐ ܘܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܲܠܡܵܐ ܚܸܘܵܪܵܐ ܝܼܠܹܗ ܫܘܼܟܠܸܠܵܐ ܐܲܝܟܼ ܚܕܵܐ ܐܵܬܘܼܬܵܐ ܕ 'i' ܒܛܵܒܼܥܵܐ ܙܥܘܿܪܵܐ.]
	ܫܲܘܬܦܵܢܹܐ ܕ NDIS

	[image: ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܦܵܠܵܚܹܐ. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܘܼܪܬܵܐ ܚܸܘܵܪܬܵܐ ܝܼܠܵܗܿ ܫܘܼܟܠܸܠܬܵܐ ܐܲܝܟܼ ܚܕܵܐ ܐܵܬܘܼܬܵܐ ܕ 'i' ܒܛܲܒܼܥܵܐ ܙܥܘܿܪܵܐ ܕܒܼܝܼܩܬܵܐ ܚܲܕ ܡܲܛܵܠܵܐ.]
	ܦܵܠܵܚܹܐ

ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܚܵܝܘܿܪܹܐ ܘܡܕܲܒܪܵܢܹܐ ܕܣܸܕܪܵܐ ܩܵܕ݉ܡܵܝܵܐ. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܲܠܡܵܐ ܝܼܠܹܗ ܚܕܵܐ ܓܕܝܼܡܘܼܬܵܐ ܫܘܼܟܠܸܠܬܵܐ ܐܲܝܟܼ ܬܠܵܬܵܐ ܐܵܬܘܵܬܹܐ ܐ݉ܣܝܼܪܹܐ ܒܚܕܵܕܹܐ ܕ 'i' ܒܛܵܒܼܥܵܐ ܙܥܘܿܪܵܐ.
]

ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܡܕܲܒܪܵܢܹܐ ܡܸܬܩܲܕܡܵܢܹܐ ܘܡܗܲܕܝܵܢܹܐ. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܲܠܡܵܐ ܝܼܠܹܗ ܚܕܵܐ ܓܕܝܼܡܘܼܬܵܐ ܫܘܼܟܠܸܠܬܵܐ ܐܲܝܟܼ ܬܠܵܬܵܐ ܐܵܬܘܵܬܹܐ ܐ݉ܣܝܼܪܹܐ ܒܚܕܵܕܹܐ ܕ 'i' ܒܛܵܒܼܥܵܐ ܙܥܘܿܪܵܐ ܕܒܼܝܼܩܹܐ ܚܲܕ ܐܸܫܛܵܪܵܐ.
]

	[image: ܡܙܲܘܸܕܵܢܹܐ

ܝܘܼܩܢܵܐ ܕܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS ܒܸܥܒܼܵܕܵܐ ܩܲܝܘܼܡܘܼܬܵܐ ܩܵܐ ܡܙܲܘܸܕܵܢܹܐ ܕ NDIS. ܝܘܼܩܢܵܐ ܝܼܠܹܗ ܚܕܵܐ ܚܘܼܓܬܵܐ ܩܘܝܼܬܵܐ ܘܩܝܼܢܬܵܐ ܥܲܡ ܚܕܵܐ ܨܘܼܪܬܵܐ ܚܸܘܵܪܬܵܐ ܓܵܘ ܒܹܦܲܠܓܘܿܗܿ. ܨܲܠܡܵܐ ܝܼܠܹܗ ܚܕܵܐ ܓܕܝܼܡܘܼܬܵܐ ܫܘܼܟܠܸܠܬܵܐ ܐܲܝܟܼ ܚܕܵܐ ܐܵܬܘܼܬܵܐ ܕ 'i' ܒܛܵܒܼܥܵܐ ܙܥܘܿܪܵܐ ܕܒܼܝܼܩܬܵܐ ܚܲܕ ܡܲܛܵܠܵܐ ܥܲܡ ܬܪܹܝܢ ܐܵܬܘܵܬܹܐ ܐ݉ܚܹܪ݉ܢܹܐ ܕ 'i' ܟܸܠܝܹܐ ܒܵܬ݉ܪ ܗܿܝ ܐܵܬܘܼܬܵܐ ܩܲܕ݉ܡܵܝܬܵܐ.
]
	ܡܙܲܘܸܕܵܢܹܐ ܕ NDIS

ܐܲܝܟܼ ܚܲܕ ܦܵܠܵܚܵܐ ܕ NDIS، ܐܲܚܬܘܿܢ ܣܢܝܼܩܹܐ ܝܬܘܿܢ ܕܗܵܘܹܐܠܵܘܟܼܘܿܢ ܡܢܲܣܝܘܼܬܵܐ ܘܡܵܨܝܵܢܘܼܬܵܐ ܩܵܐ ܕܡܲܩܪܸܒܼܝܼܬܘܿܢ ܠܣܢܵܕܝܵܬܹܐ ܕܚܲܕ ܫܲܘܬܦܵܢܵܐ ܣܢܝܼܩܵܐ ܝܠܹܗ ܐܸܠܲܝܗܝ ܘܐܲܚܬܘܿܢ ܝܼܬܘܿܢ ܡܸܫܬܲܐܠܵܢܹܐ ܩܵܐ ܡܲܩܪܵܒܼܬܵܐ ܕܣܢܵܕܬܵܐ ܒܐܘܼܪܚܵܐ ܫܲܝܢܵܝܬܵܐ ܘܒܲܡܗܝܼܪܘܼܬܵܐ. ܡܸܫܬܲܐܠܵܢܘܼܝܵܬܵܘܟܼܘܿܢ ܦܝܼܫܹܐ ܝܢܵܐ ܦܘܼܫܩܹܐ ܓܵܘ ܛܲܟܼܣܵܐ ܕܕܘܼܒܵܪܹܐ ܕ NDIS. ܩܵܐ ܥܒܼܵܕܬܵܐ ܕܐܵܗܵܐ ܡܸܢܕܝܼ، ܓܵܪܲܓ ܦܲܪܡܝܼܬܘܿܢ ܡܘܿܕܝܼ ܝܠܹܗ ܦܝܼܫܵܐ ܣܒܝܼܪܵܐ ܡܸܢܵܘܟܼܘܿܢ ܘܐܲܟܸܕܝܼܬܘܼܢ ܕܐܲܚܬܘܿܢ ܐܝܼܬܠܵܘܟܼܘܿܢ ܡܸܬܡܵܨܝܵܢܘܼܝܵܬܹܐ ܕܣܢܝܼܩܹܐ ܝܬܘܿܢ ܐܸܠܲܝܗܝ ܡܼܢ ܩܵܕ݉ܡ ܕܫܵܩܠܝܼܬܘܿܢ ܠܹܗ ܫܘܼܓܼ݉ܠܵܐ. ܒܲܩܪܘܼܢ ܡܼܢ ܚܵܝܘܿܪܵܐ ܕܕܝܼܵܘܟܼܘܿܢ ܐܸܢ ܣܢܝܼܩܹܐ ܝܬܘܿܢ ܠܗܲܝܲܪܬܵܐ ܝܲܢ ܠܵܐ ܝܬܘܿܢ ܐܲܟܝܼܕܹܐ.
ܚܵܝܘܿܪܵܐ ܕܕܝܼܵܘܟܼܘܿܢ ܒܲܠܟܵܐ ܗܵܙܹܪܵܢ ܡܘܼܢܗܸܪܵܐ ܝܠܹܗ ܩܵܐܠܵܘܟܼܘܿܢ ܠܡܸܬܡܲܨܝܵܢܘܼܝܵܬܹܐ ܕܣܢܝܼܩܹܐ ܝܬܘܿܢ ܐܸܠܲܝܗܝ ܐܲܝܟܼ ܚܲܕ ܣܲܗܡܵܐ ܡܼܢ ܡܲܠܲܦܬܵܘܟܼܘܿܢ ܝܲܢ ܒܥܸܕܵܢܵܐ ܕܕܪܵܫܬܵܐ ܕ ܣܘܼܙܓܵܪܵܐ ܕܥܵܒܼܘܿܕܘܼܬܵܐ. ܐܵܗܵܐ ܡܗܲܕܝܵܢܵܐ ܟܹܐ ܗܲܝܸܪ ܠܵܘܟܼܘܿܢ ܕܦܲܪܡܝܼܬܘܿܢ ܕܵܐܟܼܝܼ ܠܡܲܦܠܘܼܚܲܝܗܝ ܐܲܢܹܐ ܡܸܬܡܲܨܝܵܢܘܼܝܵܬܹܐ ܒܥܸܕܵܢܵܐ ܕܣܢܵܕܬܵܐ ܕܚܲܕ ܫܲܘܬܦܵܢܵܐ ܕ NDIS ܘܡܘܿܕܝ݉ ܣܢܵܕܬܵܐ ܒܲܠܟܵܐ ܒܵܥܝܼܬܘܿܢ ܕܛܵܠܒܝܼܬܘܿܢ ܡܼܢ ܚܵܝܘܿܪܵܐ ܕܕܝܼܵܘܟܼܘܿܢ.
ܫܲܘܬܦܵܢܹܐ ܕ NDIS ܕܟܹܐ ܡܕܲܒܪܝܼܠܵܗ̇ ܓܵܢܲܝܗܝ ܒܓܵܢܲܝܗܝ ܡܵܨܝܼ ܡܲܦܠܸܚܝܼ ܠܐܲܢܹܐ ܡܲܒܘܼܥܹܐ ܐܲܝܟܼ ܚܲܕ ܡܗܲܕܝܵܢܵܐ ܐܝܼܡܲܢ ܕܒܸܦܠܵܚܵܐ ܝܢܵܐ ܥܲܡ ܦܲܪܨܘܿܦܹܐ ܡܸܨܥܵܝܹܐ، ܐܲܝܟܼ ܡܲܙܘܸܕܵܢܹܐ ܕܒܹܐܡܵܐ ܝܲܢ ܦܠܵܚܬܵܐ ܥܲܡ ܐ݉ܢܵܫܹܐ ܕܟܹܐ ܡܲܦܠܸܚܝܼ ܠܗܘܿܢ ܝܲܢ ܡܲܦܠܸܚܝܼ ܕܓܵܢܲܝܗܝ، ܐܲܝܟܼ ܦܵܠܵܚܹܐ ܚܲܕܪܹܫܵܝܹܐ ܝܲܢ ܬܲܓܵܪܹܐ ܠܚܘܿܕܵܝܹܐ.
ܣܢܵܕܝܵܬܹܐ ܘܚܸܠܡܲܬܹܐ ܕ NDIS ܕܒܸܕ ܦܵܝܫܝܼ ܡܘܼܩܪܸܒܼܹܐ ܩܵܐ ܫܲܘܬܦܵܢܹܐ ܦܝܼܫܹܐ ܝܢܵܐ ܦܘܼܫܩܹܐ ܓܵܘ ܚܘܼܛܵܛܹܐ ܕܫܲܘܬܦܵܢܹܐ ܕ NDIS، ܣܘܼܙܓܵܪܹܐ ܕܚܸܠܡܲܬ ܘܓܵܘ ܣܘܼܪܓܵܕܹܐ ܕܚܸܠܡܲܬ. ܐܲܢܹܐ ܐܸܫܛܵܪܹܐ ܦܲܫܘܼܩܹܐ ܝܢܵܐ ’ܡܘܿܕܝ݉‘ ܣܢܲܕܝܵܬܹܐ ܒܸܕ ܦܵܝܫܝܼ ܡܙܘܼܘܸܕܹܐ. ܗܲܝܟܠܵܐ ܕܦܘܼܠܚܵܢܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ܗܲܝܟܠܵܐ) ܦܲܫܘܼܩܹܐ ܝܠܹܗ ܠܡܸܬܡܲܨܝܵܢܘܼܝܵܬܹܐ ܕܣܢܝܼܩܹܐ ܝܢܵܐ ܐܸܠܲܝܗܝ ܦܵܠܵܚܹܐ ܩܵܐ ܡܲܩܪܵܒܼܬܵܐ ܕܐܵܢܝܼ ܣܢܵܕܝܵܬܹܐ. ܡܲܝܬܵܝܬܵܐ ܕܚܘܼܛܵܛܹܐ ܕܣܢܵܕܬܵܐ ܠܐܝܼܬܘܼܬܵܐ ܩܵܐ ܟܠܚܲܕ ܦܲܪܨܘܿܦܵܐ ܫܲܘܬܦܵܢܵܐ ܣܢܝܼܩܬܵܐ ܝܠܵܗܿ ܠܚܘܼܦܵܛܵܐ ܡܚܘܼܝܸܕܵܐ ܕܕܝܼܵܘܟܼܘܿܢ، ܕܚܵܝܘܿܪܵܐ ܕܕܝܼܵܘܟܼܘܿܢ ܘܕܫܘܼܬܐܵܣܵܐ، ܩܵܐ ܬܲܡܲܡܬܵܐ ܕܢܝܼܫܹܐ ܣܘܼܙܓܸܪܹܐ ܥܲܠܲܝܗܝ. ܫܲܘܬܲܦܬܵܐ ܓܵܘ ܝܵܗܒܼܫܩܵܠܵܐ ܕܬܠܵܬܵܐ ܓܹܒܵܢܹܐ ܒܹܝܠ ܫܲܘܬܦܵܢܵܐ ܕ NDIS ܘܚܵܝܘܿܪܵܐ ܕܕܝܼܵܘܟܼܘܿܢ ܝܼܠܵܗ̇ ܚܕܵܐ ܐܘܼܪܚܵܐ ܡܲܥܒܕܵܢܬܵܐ ܩܵܐ ܥܒܼܵܕܬܵܐ ܕܐܵܗܵܐ ܡܸܢܕܝܼ.
[bookmark: _Toc121401033][bookmark: _Toc169083675]ܡܲܒܘܼܥܹܐ ܐ݇ܚܝܵܢܵܝܹܐ ܕܚܵܝܘܿܪܘܼܬܵܐ
ܐܵܗܵܐ ܡܗܲܕܝܵܢܵܐ ܝܼܠܹܗ ܚܲܕ ܣܲܗܡܵܐ ܕܚܕܵܐ ܫܸܠ݉ܫܸܠܬܵܐ ܕܡܲܒܘܼܥܹܐ ܛܘܼܘܸܪܹܐ ܕ ’ܚܵܝܘܿܪܘܼܬܵܐ ܩܵܐ ܡܸܬܡܲܨܝܵܢܘܼܬܵܐ‘ ܒܝܲܕ ܣܝܼܥܬܵܐ ܕ NDIS. ܐܲܚܬܘܿܢ ܡܵܨܝܼܬܘܿܢ ܚܵܙܝܼܬܘܿܢ ܠܵܗܿ ܫܸܠ݉ܫܸܠܬܵܐ ܟܡܝܼܠܬܵܐ ܕܡܲܒܘܼܥܹܐ ܥܲܠ ܫܲܘܦܲܢ ܐܸܠܸܟܬܪܘܿܢܵܝܵܐ ܝܲܢ ܡܵܛܝܼܬܘܿܢ ܠܡܲܒܘܼܥܹܐ ܐ݇ܚܝܵܢܵܝܹܐ ܒܓܲܒܲܝܬܵܐ ܕܐܵܣܘܿܪܹܐ ܕܒܐܸܠܬܸܚܬ. ܡܲܒܘܼܥܹܐ ܐ݉ܚܹܪ݉ܢܹܐ ܡܵܪܲܝ ܦܲܝܕܵܐ ܕܦܝܼܫܹܐ ܝܢܵܐ ܛܘܼܘܸܪܹܐ ܒܝܲܕ ܣܝܼܥܬܵܐ ܕܛܵܒܼܘܼܬܵܐ ܘܕܢܘܼܩܙܹܐ ܕܢܵܛܘܿܪܘܼܬܵܐ (ܣܝܼܥܬܵܐ) ܦܝܼܫܹܐ ܝܢܵܐ ܣܕܝܼܪܹܐ ܓܵܘ ܦܪܵܩܬܵܐ ܕܐܵܗܵܐ ܡܗܲܕܝܵܢܵܐ.
ܡܲܒܘܼܥܹܐ ܐ݇ܚܝܵܢܵܝܹܐ ܕܚܵܝܘܿܪܘܼܬܵܐ
· [bookmark: _Toc119406579]ܐ݉ܚܵܢܘܼܬܵܐ ܕܚܵܝܘܿܪܘܼܬܵܐ ܘܣܢܵܕܬܵܐ: ܚܲܕ ܡܗܲܕܝܵܢܵܐ ܩܵܐ ܚܵܝܘܿܪܹܐ ܘܦܵܠܵܚܹܐ
ܡܘܿܕܝܼ ܐܝܼܬ ܓܵܘ ܕܐܵܗܵܐ ܡܗܲܕܝܵܢܵܐ
ܐܵܗܵܐ ܡܗܲܕܝܵܢܵܐ ܐܝܼܬܠܹܗ ܬܪܹܝܢ ܣܲܗܡܹܐ.
ܣܲܗܡܵܐ ܩܲܕ݉ܡܵܝܵܐ ܣܕܵܪܵܐ ܝܠܹܗ ܠܐܲܐܲܝܟܲܢܘܵܬܹܐ ܦܪܝܼܣܹܐ ܕܟܹܐ ܡܙܲܘܸܕܝܼ ܦܘܼܪܣܹܐ ܩܵܐ ܗܲܡܙܲܡܬܵܐ ܒܘܼܬ ܣܒܵܪܝܵܬܹܐ، ܕܟܹܐ ܛܲܥܝܼ ܒܵܬ݉ܪ ܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܘܟܹܐ ܣܲܙܓܸܪܝܼ ܥܲܠ ܦܵܣܘܿܥܝܵܬܹܐ ܕܲܥܬܝܼܕܵܝܹܐ. ܐܵܦ ܟܹܐ ܡܲܚܫܸܚ ܕܵܐܟܼܝܼ ܡܵܨܝܼܬܘܿܢ ܐܲܚܬܘܿܢ ܗܲܕܪܝܼܬܘܿܢ ܩܵܐ ܕܐܲܢܹܐ ܣܘܼܘܵܕܹܐ. 
ܣܲܗܡܵܐ ܬܪܲܝܵܢܵܐ ܟܹܐ ܡܙܲܘܸܕ ܚܕܵܐ ܕܵܣܬܵܐ ܕܒܘܼܩܵܪܹܐ ܘܢܘܼܩܙܹܐ ܡܚܲܦܛܵܢܹܐ ܕܡܵܨܝܼܬܘܿܢ ܡܲܦܠܸܚܝܼܬܘܿܢ ܠܗܘܿܢ ܩܵܐ ܡܗܲܕܵܝܬܵܐ ܕܕܘܼܪܵܫܵܘܟܼܘܿܢ ܥܲܡ ܚܵܝܘܿܪܵܐ ܕܕܝܼܵܘܟܼܘܿܢ ܘܫܲܘܬܦܵܢܵܐ ܕ NDIS ܕܐܲܚܬܘܿܢ ܣܢܵܕܹܗ ܝܬܘܿܢ ܠܹܗ. ܐܵܦ ܟܹܐ ܚܵܒܼܹܫ ܛܘܼܦ̮ܣܹܐ ܩܵܐ ܡܲܚܙܲܝܬܵܐ ܕܕܵܐܟܼܝܼ ܡܵܨܝܼ ܒܘܼܩܵܪܹܐ ܦܵܝܫܝܼ ܡܘܼܦܠܸܚܹܐ ܓܵܘ ܐܲܗܘܵܠܵܬܹܐ ܦܪܝܼܫܹܐ.
[bookmark: _Toc119404816][bookmark: _Toc121401035][bookmark: _Toc169083677]ܡܲܦܠܲܚܬܵܐ ܕܐܵܗܵܐ ܡܗܲܕܝܵܢܵܐ
ܐܵܗܵܐ ܡܗܲܕܝܵܢܵܐ ܦܝܼܫܵܐ ܝܠܹܗ ܪܫܝܼܡܵܐ ܕܦܵܐܹܫ ܡܘܼܦܠܸܚܵܐ ܩܵܐ ܣܢܵܕܬܵܐ ܕܝܵܗܒ݂ܫܩܵܠܵܐ ܕܬܠܵܬܵܐ ܓܹܒܵܢܹܐ. ܐܲܚܬܘܿܢ ܡܵܨܝܼܬܘܿܢ ܡܲܦܠܸܚܝܼܬܘܿܢ ܠܹܗ ܩܵܐ ܕܗܲܝܸܪܠܵܘܟܼܘܿܢ ܕܬܲܚܡܸܢܝܼܬܘܿܢ ܒܘܼܬ ܡܵܘܕܥܵܢܘܼܬܵܐ ܕܣܢܝܼܩܹܐ ܝܬܘܿܢ ܐܸܠܘܿܗܿ ܒܘܼܬ ܫܲܘܬܦܵܢܵܐ ܕ NDIS ܕܐܲܚܬܘܿܢ ܗܲܝܘܼܪܹܐ ܝܬܘܿܢ ܘܟܠ ܚܕܵܐ ܣܢܵܕܬܵܐ ܕܝܼܠܵܢܵܝܬܵܐ ܕܛܵܠܒܝܼܬܘܿܢ ܠܵܗܿ ܡܼܢ ܚܵܝܘܿܪܵܐ ܕܕܝܼܵܘܟܼܘܿܢ. ܡܸܬܗܵܘܝܵܢܬܵܐ ܝܠܵܗܿ ܕܚܵܝܘܿܪܵܐ ܕܕܝܼܵܘܟܼܘܿܢ ܗܵܙܹܪܵܢ ܡܲܦܠܘܼܚܹܐ ܝܠܹܗ ܠܐܲܢܹܐ ܡܲܒܘܼܥܹܐ. ܐܸܢ ܠܵܐ ܝܠܹܗ ܡܲܦܠܘܼܚܲܝܗܝ، ܐܲܚܬܘܿܢ ܡܵܨܝܼܬܘܿܢ ܡܲܕܸܥܝܼܬܘܿܢ ܠܗܘܿܢ ܕܐܵܢܝܼ ܡܵܨܝܼ ܡܵܛܝܼ ܠܐܲܨܲܚܬܵܐ ܕܓܵܢܲܝܗܝ ܕܐܵܗܵܐ ܡܗܲܕܝܵܢܵܐ ܒܡܲܦܠܲܚܬܵܐ ܕܐܵܣܘܼܪܵܐ ܕܥܲܠ ܦܲܐܬܵܐ ܕܟܘܼܢܵܝܵܐ. ܚܕܵܐ ܐܲܨܲܚܬܵܐ ܡܼܢ ܐܵܗܵܐ ܡܗܲܕܝܵܢܵܐ ܐܵܦ ܝܼܠܵܗܿ ܡܸܬܩܲܢܝܵܢܬܵܐ ܩܵܐ ܫܲܘܬܦܵܢܹܐ.
[bookmark: _Toc119406581][bookmark: _Toc121401036]ܐܵܦ ܦܵܠܵܚܹܐ ܕܦܠܵܚܵܐ ܝܢܵܐ ܥܲܡ ܫܲܘܬܦܵܢܹܐ ܕ NDIS ܕܟܹܐ ܡܕܲܒܪܝܼ ܓܵܢܲܝܗܝ ܒܓܵܢܲܝܗܝ ܡܵܨܝܼ ܡܲܦܠܸܚܝܼ ܠܐܲܢܹܐ ܡܲܒܘܼܥܹܐ ܐܲܝܟܼ ܚܲܕ ܡܗܲܕܝܵܢܵܐ ܐܝܼܡܲܢ ܕܦܵܠܚܝܼ ܒܐܘܼܪܚܵܐ ܕܦܲܪܨܘܿܦܹܐ ܡܸܨܥܵܝܹܐ، ܐܲܝܟܼ ܡܲܙܘܸܕܵܢܹܐ ܕܒܹܐܡܵܐ ܝܲܢ ܐܲܚܬܘܿܢ ܝܼܬܘܿܢ ܦܵܠܵܚܵܐ ܚܲܕܪܹܫܵܝܵܐ ܝܲܢ ܬܲܓܵܪܵܐ ܠܚܘܿܕܵܝܵܐ.

[bookmark: _Toc169083678]ܣܲܗܡܵܐ ܩܲܕ݉ܡܵܝܵܐ: ܐܝܼܡܲܢ ܠܥܒܼܵܕܵܐ ܣܘܼܘܵܕܹܐ ܘܕܵܐܟܼܝܼ ܠܗܲܕܘܼܪܹܐ ܩܵܐܠܲܝܗܝ
ܐ݉ܚܝܵܢܘܼܝܵܬܹܐ ܚܲܝܠܵܢܹܐ ܘܡܗܲܝܡܢܵܢܹܐ ܝܼܢܵܐ ܒܸܢܝܲܬ ܕܣܢܵܕܬܵܐ ܛܵܒܼܬܵܐ ܘܕܝܵܗܒܼܫܩܵܠܵܐ ܐܲܡܝܼܢܵܝܵܐ، ܦܬܝܼܚܵܐ ܝܼܠܹܗ ܩܠܝܼܕܵܐ ܠܐ݉ܚܝܵܢܘܼܝܵܬܹܐ ܦܘܼܠܚܵܢܵܝܹܐ ܡܲܥܒܕܵܢܹܐ. ܚܕܵܐ ܦܲܪܡܲܝܬܵܐ ܨܦܝܼܬܵܐ ܘܡܸܫܬܲܪܟܵܢܬܵܐ ܒܘܼܬ ܣܒܵܪܝܵܬܹܐ ܘܡܸܫܬܲܐܠܵܢܘܼܝܵܬܹܐ ܝܼܠܵܗܿ ܚܕܵܐ ܦܵܣܘܿܥܬܵܐ ܐܲܠܨܵܝܬܵܐ ܩܲܕ݉ܡܵܝܬܵܐ ܒܪܫܵܡܬܵܐ ܕܚܕܵܐ ܐ݉ܚܝܵܢܘܼܬܵܐ ܦܵܠܚܵܢܬܵܐ ܨܦܵܝܝܼ ܥܲܡ ܚܲܕ ܫܲܘܬܦܵܢܵܐ. ܗܲܪ ܗܵܕܵܐ ܝܼܠܵܗܿ ܐܵܢܲܢܩܵܝܬܵܐ ܕܒܲܩܪܝܼܬܘܿܢ ܒܘܼܩܵܪܹܐ ܩܵܐ ܕܪܵܫܬܵܐ ܕܨܒܼܘܼܝܵܬܹܐ، ܩܲܒܲܠܬܵܐ ܕܚܘܼܫܵܒܼܹܐ، ܥܒܼܵܕܬܵܐ ܕܡܲܚܫܲܚܝܵܬܹܐ ܘܡܲܕܪܲܣܬܵܐ ܕܥܘܼܝܵܕܵܘܟܼܘܿܢ ܠܸܪܡܵܙܵܐ ܠܣܢܝܼܩܘܼܝܵܬܹܐ ܫܘܼܚܠܸܦܹܐ ܝܲܢ ܩܲܕܡܵܝܘܼܝܵܬܹܐ ܒܡܸܬܚܵܐ ܕܟܠܵܗܿ ܥܸܕܵܢܵܐ. 
[bookmark: _Toc121394233][bookmark: _Toc121395630][bookmark: _Toc121401037][bookmark: _Toc169083679]ܐܝܼܡܲܢ ܠܥܒܼܵܕܵܐ ܣܘܼܘܵܕܹܐ
ܠܲܐܟܼܵܐ ܝܼܢܵܐ ܚܲܕܟܡܵܐ ܛܘܼܦ̮ܣܹܐ ܕܐܝܼܡܲܢ ܡܵܨܝܼܬܘܿܢ ܡܲܦܠܸܚܝܼܬܘܿܢ ܠܹܗ ܡܗܲܕܝܵܢܵܐ ܕܣܘܼܘܵܕܵܐ. ܗܲܠܒܲܬ، ܠܵܐ ܟܠܲܝܗܝ ܫܲܘܬܦܵܢܹܐ ܟܹܐ ܝܵܗܒܼܝܼ ܘܫܵܩܠܝܼ ܣܸܦܘܵܬܵܢܵܐܝܼܬ. ܬܸܪܘܵܘܟܼܘܿܢ ܐܲܚܬܘܿܢ ܘܚܵܝܘܿܪܵܐ ܕܕܝܼܵܘܟܼܘܿܢ ܣܢܝܼܩܹܐ ܝܬܘܿܢ ܕܨܲܚܨܝܼܬܘܿܢ ܥܲܡ ܫܲܘܬܦܵܢܵܐ ܒܘܼܬ ܕܵܐܟܼܝܼ ܐܵܢܝܼ ܒܵܥܝܼ ܕܝܵܗܒܼܝܼ ܘܫܵܩܠܝܼ.
ܐܲܚܬܘܿܢ ܫܲܪܘܼܟܹܐ ܝܬܘܿܢ ܓܵܘ ܚܲܕ ܝܲܗܠܵܐ ܕܣܢܵܕܬܵܐ ܕܫܲܘܬܦܵܢܵܐ ܕ NDIS: ܒܲܠܟܵܐ ܐܲܚܬܘܿܢ ܗܵܙܹܪܵܢ ܗܘܹܝܹܐ ܝܬܘܿܢ ܒܸܣܢܵܕܵܐ ܩܵܐ ܫܲܘܬܦܵܢܹܐ ܐ݉ܚܹܪ݉ܢܹܐ ܐܝܼܢܵܐ ܣܢܝܼܩܹܐ ܝܬܘܿܢ ܕܦܲܪܡܝܼܬܘܿܢ ܠܣܢܝܼܩܘܼܝܵܬܹܐ ܕܝܼܠܵܢܵܝܹܐ ܘܠܣܒܵܪܝܵܬܹܐ ܕܟܠܚܲܕ ܫܲܘܬܦܵܢܵܐ ܚܲܕܬܵܐ ܕܐܲܚܬܘܿܢ ܦܵܠܚܝܼܬܘܿܢ ܥܲܡܹܗ. ܚܵܝܘܿܪܵܐ ܕܕܝܼܵܘܟܼܘܿܢ ܒܲܠܟܵܐ ܛܵܠܹܒ ܡܸܢܵܘܟܼܘܿܢ ܕܩܵܪܝܼܬܘܿܢ ܠܹܗ ܚܘܼܛܵܛܵܐ ܕܣܢܵܕܬܵܐ ܕܫܲܘܬܦܵܢܵܐ ܘܚܲܕ ܦܘܼܫܵܩܵܐ ܕܡܘܿܕܝܼ ܐܵܢܝܼ ܒܸܣܒܵܪܵܐ ܝܢܵܐ ܘܙܵܡܢܝܼ ܠܵܘܟܼܘܿܢ ܕܨܲܚܨܝܼܬܘܿܢ ܟܠܚܲܕ ܡܸܢܕܝܼ ܕܐܲܚܬܘܿܢ ܠܵܐ ܝܬܘܿܢ ܐܲܟܝܼܕܹܐ ܡܸܢܹܗ ܡܼܢ ܩܵܕ݉ܡ ܕܫܲܪܝܼܬܘܿܢ. ܐܲܚܬܘܿܢ ܡܵܨܝܼܬܘܿܢ ܕܡܲܦܠܸܚܝܼܬܘܿܢ ܠܒܘܼܩܵܪܹܐ ܓܵܘ ܣܲܗܡܵܐ 2 ܕܐܵܗܵܐ ܡܗܲܕܝܵܢܵܐ ܠܗܲܝܘܼܪܵܘܟ݂ܘܿܢ ܕܬܲܚܡܸܢܝܼܬܘܿܢ ܒܘܼܬ ܟܠ ܚܲܕ ܡܼܢ ܒܘܼܩܵܪܹܐ ܕܝܼܠܵܢܵܝܹܐ ܕܒܲܠܟܵܐ ܐܝܼܬܠܵܘܟܼܘܿܢ.  
ܐܝܼܬ ܚܲܕ ܓܸܕܫܵܐ ܗܘܸܝܵܐ ܝܲܢ ܩܘܼܪܒܵܐ ܕܗܵܘܹܐ ܗܘܵܐ ܓܵܘ ܦܘܼܠܚܵܢܵܐ: ܐܲܚܬܘܿܢ ܡܲܕܘܼܥܹܐ ܝܬܘܿܢ ܩܵܐ ܚܵܝܘܿܪܵܐ ܕܕܝܼܵܘܟܼܘܿܢ ܘܣܲܙܓܘܼܪܹܐ ܝܬܘܿܢ ܕܬܵܦܹܩ ܥܲܡܵܘܟܼܘܿܢ ܘܥܲܡ ܫܲܘܬܦܵܢܵܐ ܒܚܕܵܐ ܥܸܕܵܢܵܐ ܩܵܐ ܕܗܲܡܙܸܡܝܼܬܘܿܢ ܒܘܼܬ ܡܘܿܕܝܼ ܩܘܼܘܸܡܠܹܗ، ܕܪܘܿܫܘܼܢ ܠܗܘܿܢ ܣܵܒܵܒܹܐ ܡܸܬܗܵܘܝܵܢܹܐ ܘܣܲܙܓܸܪܘܼܢ ܥܲܠ ܕܵܐܟܼܝܼ ܠܐܲܟܘܼܕܹܐ ܕܓܸܕܫܵܐ ܠܵܐ ܗܵܘܹܐ ܩܲܘܸܡ ܓܵܗܵܐ ܐ݉ܚܹܪܬܵܐ. ܚܵܝܘܿܪܵܐ ܕܕܝܼܵܘܟܼܘܿܢ ܣܲܓ݂ܘܼܠܲܝܗܝ ܝܠܹܗ ܠܦܠܵܛܹܐ ܩܵܐ ܕܫܲܘܬܦܵܢܵܐ ܘܟܠܲܝܗܝ ܦܵܠܵܚܲܝܗܝ ܕܣܢܵܕܬܵܐ ܐܝܼܬܠܗܘܿܢ ܝܕܵܥܬܵܐ ܒܡܲܪܝܲܙܝܵܬܹܐ ܚܲܕܬܬܹܐ.
ܐܲܚܬܘܿܢ ܐܝܼܬܠܵܘܟܼܘܿܢ ܣܲܓܼܲܠܬܵܐ ܕܡܛܵܝܬܵܐ ܪܹܐܙܵܢܵܝܬܵܐ ܠܕܪܵܫܵܐ ܕܵܐܟܼܝܼ ܡܸܢܕܝܼܵܢܹܐ ܒܸܪܚܵܫܵܐ ܝܢܵܐ ܠܲܩܵܕ݉ܡܵܐ ܥܲܡ ܫܲܘܬܦܵܢܵܐ ܕ NDIS ܕܐܲܚܬܘܿܢ ܒܸܣܢܵܕܵܐ ܝܬܘܿܢ: ܐܲܚܬܘܿܢ ܡܵܨܝܼܬܘܿܢ ܡܲܦܠܸܚܝܼܬܘܿܢ ܠܵܗܿ ܐܵܗܵܐ ܥܸܕܵܢܵܐ ܩܵܐ ܕܪܵܫܬܵܐ ܕܨܒܼܘܼܝܵܬܹܐ ܒܘܼܬ ܗܿܝ ܐܘܼܪܚܵܐ ܒܘܼܫ ܨܦܵܝܝܼ ܠܡܲܩܪܘܼܒܼܹܐ ܣܢܵܕܬܵܐ. ܩܵܐ ܛܘܼܦ̮ܣܵܐ، ܫܲܘܬܦܵܢܵܐ ܕ NDIS ܕܟܹܐ ܣܵܢܕܝܼܬܘܿܢ ܠܹܗ ܐܲܚܬܘܿܢ ܒܵܥܹܐ ܕܐܵܙܹܠ ܠܐܸܪܘܿܒܸܟܣ ܕܡܲܝܵܐ ܓܵܘ ܩܸܢܛܪܘܿܢܲܝܗܝ ܡܲܗܲܠܵܝܵܐ ܕܚܡܵܠܬܵܐ ܘܒܸܕ ܣܵܢܹܩ ܠܣܢܵܕܬܵܐ ܩܵܐ ܕܥܵܒܼܹܪ ܠܓܵܘ ܒܹܝܬ ܣܚܵܝܵܐ ܘܦܵܠܹܛ ܡܓܵܘܹܗ. ܐܲܚܬܘܿܢ ܡܲܕܘܼܥܹܐ ܝܬܘܿܢ ܩܵܐ ܚܵܝܘܿܪܵܐ ܕܕܝܼܵܘܟܼܘܿܢ ܘܬܸܪܘܸܢܬܵܘܟܼܘܿܢ ܥܲܡ ܫܲܘܬܦܵܢܵܐ، ܒܸܕܪܵܫܵܐ ܝܬܘܿܢ ܕܵܐܟܼܝܼ ܒܸܕ ܥܵܒܼܕܝܼܬܘܿܢ ܠܹܗ ܐܵܗܵܐ ܡܸܢܕܝܼ. ܚܵܝܘܿܪܵܐ ܕܕܝܼܵܘܟܼܘܿܢ ܡܲܪܝܘܼܙܹܐ ܝܠܹܗ ܩܵܐܠܵܘܟܼܘܿܢ ܕܗܲܡܙܸܡܝܼܬܘܿܢ ܥܲܡ ܡܥܲܝܕܵܢܵܐ ܕܐܸܪܘܿܒܸܟܣ ܒܘܼܬ ܕܵܐܟܼܝܼ ܠܸܣܢܵܕܵܐ ܩܵܐ ܫܲܘܬܦܵܢܵܐ ܩܵܐ ܕܪܵܓܼܹܫ ܒܪܲܗܵܬܘܼܬܵܐ، ܣܲܠܵܡܲܬ، ܘܡܲܒܣܸܡ ܒܣܸܕܪܹܗ.

ܬܲܚܡܲܢܬܵܐ ܠܵܩܵܕ݉ܡܵܐ ܒܡܘܿܕܝܼ ܠܸܕܪܵܫܵܐ ܘܒܟܠܚܲܕ ܡܼܢ ܒܘܼܩܵܪܹܐ ܕܐܲܚܬܘܿܢ ܒܵܥܝܼܬܘܿܢ ܒܲܩܪܝܼܬܘܿܢ ܠܗܘܿܢ ܒܸܕ ܗܲܝܸܪܵܐ ܠܵܘܟܼܘܿܢ ܕܪܵܓܼܫܝܼܬܘܿܢ ܕܗܵܙܹܪ ܝܼܬܘܿܢ ܘܦܲܪܡܘܼܝܲܝܗܝ ܝܬܘܿܢ ܣܲܗܡܵܐ ܙܵܘܕܵܐ ܕܐܲܢܹܐ ܣܘܼܘܵܕܹܐ.
ܡܲܕܪܲܣܬܵܐ ܕܒܘܼܩܵܪܹܐ ܕܠܵܚܡܝܼ ܥܲܡ ܐܲܝܟܲܢܵܝܘܼܬܵܘܟܼܘܿܢ: ܡܗܲܕܝܵܢܵܐ ܕܣܘܼܘܵܕܵܐ ܓܵܘ ܣܲܗܡܵܐ 2 ܡܲܩܪܘܼܒܼܹܐ ܝܠܹܗ ܚܕܵܐ ܫܸܠ݉ܫܸܠܬܵܐ ܕܒܘܼܩܵܪܹܐ ܒܸܢܝܹܐ ܥܲܠ ܡܸܬܡܲܨܝܵܢܘܼܝܵܬܹܐ ܓܵܘ ܗܲܝܟܠܵܐ، ܕܦܲܫܘܼܩܹܐ ܝܠܹܗ ܠܟܠܵܝܵܬܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ ܣܒܝܼܪܹܐ ܡܼܢ ܦܵܠܵܚܹܐ ܕ NDIS. ܚܲܕܟܡܵܐ ܒܘܼܩܵܪܹܐ ܒܲܠܟܵܐ ܠܵܐ ܗܵܘܝܼ ܠܚܝܼܡܹܐ ܩܵܐܠܵܘܟܼܘܿܢ ܘܒܲܠܟܵܐ ܡܲܚܸܒܝܼܬܘܿܢ ܕܡܲܚܫܸܚܝܼܬܘܿܢ ܒܘܼܩܵܪܹܐ ܐ݉ܚܹܪ݉ܢܹܐ. ܓܲܒܝܼܡܘܼܢ ܠܟܘܼܢܵܝܹܐ ܪܹܫܵܝܹܐ ܓܵܘ ܡܗܲܕܝܵܢܵܐ ܕܣܘܼܘܵܕܵܐ ܩܵܐ ܕܐܵܣܪܝܼܬܘܿܢ ܒܡܸܬܡܲܨܝܵܢܘܼܝܵܬܹܐ ܐܸܣܵܝܹܐ ܠܚܝܼܡܹܐ ܓܵܘ ܗܲܝܟܠܵܐ ܕܦܘܼܠܚܵܢܵܐ. 
ܬܠܝܼܬܵܐ ܥܲܠ ܣܢܝܼܩܘܼܝܵܬܹܐ ܕܣܢܵܕܬܵܐ ܕܫܲܘܬܦܵܢܵܐ ܕ NDIS، ܐܲܚܬܘܿܢ ܒܲܠܟܵܐ ܐܵܦ ܒܵܥܝܼܬܘܿܢ ܕܓܲܫܩܝܼܬܘܿܢ ܥܲܠ ܡܸܬܡܲܨܝܵܢܘܼܝܵܬܹܐ ܙܵܘܕܵܢܹܐ ܕܗܲܝܵܝܘܼܬܵܐ ܕܣܵܢܩܝܼܬܘܿܢ ܐܸܠܲܝܗܝ ܐܝܼܡܲܢ ܕܣܵܢܕܝܼܬܘܿܢ ܠܫܲܘܬܦܵܢܹܐ ܕܝܼܢܵܐ ܥܵܡܪܵܢܹܐ ܐܵܨܠܵܝܹܐ ܕܐܲܬܪܵܐ ܘ\ܝܲܢ ܚܵܝܵܢܹܐ ܕܓܲܙܲܪܝܵܬܹܐ ܕܬܘܼܪܸܣ ܣܬܪܲܝܬ، ܘܐܵܢܝܼ ܕܝܼܢܵܐ ܦܪܝܼܫܹܐ ܡܲܪܕܘܼܬܵܢܵܐܝܼܬ ܘܠܸܫܵܢܵܐܝܼܬ ܝܲܢ ܟܢܘܼܫܬܵܐ ܕ +LGBTIQA. ܐܵܦ ܐܝܼܬ ܡܸܬܡܲܨܝܵܢܘܼܝܵܬܹܐ ܙܵܘܕܵܢܹܐ ܕܝܼܠܵܢܵܝܹܐܐܲܚܬܘܿܢ ܡܵܨܝܼܬܘܿܢ ܓܲܒܝܼܬܘܿܢ ܩܵܐ ܕܠܵܚܡܝܼ ܥܲܡ ܣܢܝܼܩܘܼܝܵܬܹܐ ܕܝܼܠܵܢܵܝܹܐ ܕܣܢܵܕܬܵܐ ܕܫܲܘܬܦܵܢܵܐ. ܐܸܢ ܫܲܘܬܦܵܢܹܐ ܛܵܠܒܝܼ ܣܢܵܕܬܵܐ ܩܵܐ ܥܵܒܼܘܿܕܘܵܬܹܐ ܝܵܘܡܵܝܹܐ ܦܲܪܨܘܿܦܵܝܹܐ ܕܚܲܝܠܵܢܘܼܬܵܐ ܥܸܠܵܝܬܵܐ، ܐܲܚܬܘܿܢ ܒܸܕ ܡܲܫܟܼܚܝܼܬܘܿܢ ܠܐܲܢܹܐ ܡܸܬܡܲܨܝܵܢܘܼܝܵܬܹܐ ܦܘܼܫܩܹܐ ܓܵܘ ܦܵܫܩܵܢܹܐ ܕܡܗܝܼܪܘܼܝܵܬܹܐ ܕܣܢܵܕܬܵܐ ܕܥܲܫܝܼܢܘܼܬܵܐ ܥܸܠܵܝܬܵܐ.

ܣܲܓܼܲܠܬܵܐ ܕܢܘܼܩܙܹܐ ܪܹܫܵܝܹܐ ܡܼܢ ܣܘܼܘܵܕܹܐ ܟܹܐ ܝܵܗܒܼܵܐ ܩܵܐܠܵܘܟܼܘܿܢ، ܘܩܵܐ ܚܵܝܘܿܪܵܐ ܕܕܝܼܵܘܟܼܘܿܢ ܘܩܵܐ ܫܲܘܬܦܵܢܵܐ ܕ NDIS ܚܲܕ ܣܸܓܼܠܵܐ ܕܪܵܡܙܝܼܬܘܿܢ ܐܸܠܹܗ ܓܵܘ ܣܘܼܘܵܕܹܐ ܕܲܥܬܝܼܕܵܝܹܐ. ܫܘܼܬܐܵܣܹܐ ܒܸܕ ܗܵܘܹܐܠܗܘܿܢ ܐܘܼܪܚܵܬܹܐ ܦܪܝܼܫܹܐ ܩܵܐ ܣܲܓܼܲܠܬܵܐ ܕܐܲܝܵܐ ܡܵܘܕܥܵܢܘܼܬܵܐ ܘܐܵܢܲܢܩܵܝܬܵܐ ܝܠܵܗܿ ܕܐܲܚܬܘܿܢ ܦܲܪܡܝܼܬܘܿܢ ܠܡܸܫܬܲܐܠܵܢܘܼܝܵܬܵܘܟܼܘܿܢ ܩܵܐ ܟܠ ܚܕܵܐ ܚܲܡܲܝܬܵܐ ܪܘܼܫܡܵܝܬܵܐ ܕܣܸܓܼܠܵܐ. ܐܵܦ ܝܼܠܵܗܿ ܐܵܢܲܢܩܵܝܬܵܐ ܕܫܲܘܬܦܵܢܵܐ ܡܵܨܹܐ ܒܗܲܣܵܢܵܝܘܼܬܵܐ ܕܡܵܛܹܐ ܠܚܲܕ ܣܸܓܼܠܵܐ ܕܡܘܿܕܝܼ ܝܠܹܗ ܦܝܼܫܵܐ ܣܘܼܙܓܸܪܵܐ ܥܲܠܹܗ ܒܚܕܵܐ ܐܘܼܪܚܵܐ ܕܠܵܚܡܵܐ ܩܵܐܠܲܝܗܝ. ܩܵܐ ܛܘܼܦ̮ܣܵܐ، ܐܵܢܝܼ ܒܲܠܟܵܐ ܫܵܩܠܝܼ ܦܘܼܣܩܵܢܵܐ ܕܟܵܬܒܼܝܼ ܒܣܸܕܪܵܐ ܠܢܘܼܩܙܹܐ ܪܹܫܵܝܹܐ ܕܒܵܥܝܼ ܕܦܵܠܵܚܲܝܗܝ ܕܝܵܕܥܝܼ ܒܘܼܕ ܕܝܼܲܝܗܝ ܓܵܘ ܚܲܕ ܢܘܼܗܵܪܵܐ ܥܲܠ ܡܲܩܪܸܪܵܢܬܵܐ. ܐܝܼܡܲܢ ܕܣܲܓܼܸܠܝܼܬܘܿܢ ܝܲܢ ܫܲܪܸܟܝܼܬܘܿܢ ܟܠ ܚܕܵܐ ܡܵܘܕܥܵܢܘܼܬܵܐ ܦܲܪܨܘܿܦܵܝܬܵܐ ܝܲܢ ܐ݉ܪܵܙܵܢܵܝܬܵܐ، ܐܵܢܲܢܩܵܝܬܵܐ ܝܠܵܗܿ ܕܡܝܲܩܪܝܼܬܘܿܢ ܠܕܝܼܠܵܢܵܝܘܼܬܵܐ ܕܫܲܘܬܦܵܢܵܐ ܘܫܲܪܸܟܝܼܬܘܿܢ ܡܵܘܕܥܵܢܘܼܬܵܐ ܒܲܠܚܘܿܕ ܕܐܝܼܬܠܵܘܟܼܘܿܢ ܦܣܵܣܵܐ ܕܫܲܪܸܟܝܼܬܘܿܢ ܠܵܗܿ. ܕܪܘܿܫܘܼܢ ܠܐܵܗܵܐ ܥܲܡ ܚܵܝܘܿܪܵܐ ܕܕܝܼܵܘܟܼܘܿܢ ܐܸܢ ܠܹܐ ܝܬܘܿܢ ܐܲܟܝܼܕܹܐ.

ܐ݉ܚܝܵܢܘܼܝܵܬܹܐ ܨܦܵܝܝܼ ܕܦܘܼܠܚܵܢܵܐ ܬܸܠܝܹܐ ܝܢܵܐ ܥܲܠ ܗܘܵܝܬܵܐ ܡܵܨܝܵܢܹܐ ܠܝܵܗܒܼܵܐ ܘܩܲܒܘܼܠܹܐ ܚܘܼܫܵܒܼܹܐ ܘܡܲܚܫܲܚܝܵܬܹܐ ܦܬܝܼܚܹܐ ܘܫܲܪܝܼܪܹܐ. ܛܲܥܲܝܬܵܐ ܒܵܬ݉ܪ ܚܘܼܫܵܒܼܹܐ ܘܡܲܚܫܲܚܝܵܬܹܐ، ܫܒܼܵܩܬܵܐ ܕܐ݉ܢܵܫܹܐ ܕܝܵܕܥܝܼ ܕܵܐܟܼܝܼ ܝܬܘܿܢ ܒܸܪܚܵܫܵܐ ܠܵܩܵܕ݉ܡܵܐ، ܘܛܠܵܒܬܵܐ ܕܗܲܝܲܪܬܵܐ ܐܝܼܡܲܢ ܕܣܵܢܩܝܼܬܘܿܢ، ܟܹܐ ܡܲܚܙܸܝܵܐ ܕܐܲܚܬܘܿܢ ܝܼܬܘܿܢ ܟܲܫܝܼܪܹܐ ܠܡܛܲܘܘܼܪܲܝܗܝ ܘܡܲܦܠܘܼܚܲܝܗܝ ܠܡܸܬܡܲܨܝܵܢܘܼܝܵܬܵܘܟܼܘܿܢ. ܗܘܵܝܬܵܐ ܦܬܝܼܚܹܐ ܘܫܲܪܝܼܪܹܐ ܒܘܼܬ ܡܘܿܕܝܼ ܝܬܘܿܢ ܡܲܫܟܼܘܼܚܹܐ ܙܲܗܡܲܬ ܝܲܢ ܠܡܘܿܕܝ݉ ܗܲܝܲܪܬܵܐ ܣܢܝܼܩܹܐ ܝܬܘܿܢ ܟܹܐ ܥܵܒܼܕܵܐ ܠܵܗܿ ܒܘܼܫ ܗܵܣܵܢܵܝ ܩܵܐ ܐ݉ܚܹܪ݉ܢܹܐ ܕܚܵܙܝܼ ܡܘܿܕܝܼ ܡܵܨܝܼ ܥܵܒܼܕܝܼ ܩܵܐ ܕܗܲܝܸܪܝܼ ܠܵܘܟܼܘܿܢ. ܐܵܗܵܐ ܬܲܗܲܪܵܐ ܕܣܘܼܘܵܕܵܐ ܦܬܝܼܚܵܐ ܐܵܦ ܟܹܐ ܣܵܢܹܕ ܠܐ݉ܚܝܵܢܘܼܝܵܬܹܐ ܚܘܼܠܡܵܢܵܝܹܐ ܕܦܠܵܚܬܵܐ.
ܫܲܘܬܦܵܢܹܐ ܕ NDIS، ܚܵܝܘܿܪܵܐ ܕܕܝܼܵܘܟܼܘܿܢ ܘܦܵܠܵܚܹܐ ܕܥܲܡܵܘܟܼܘܿܢ ܐܝܼܬܠܗܘܿܢ ܚܕܵܐ ܕܵܘܸܠܬܵܐ ܕܢܸܣܝܵܢܵܐ ܕܡܵܨܝܼܬܘܿܢ ܝܵܠܦܝܼܬܘܿܢ ܡܸܢܘܿܗܿ ܩܵܐ ܣܢܵܕܬܵܘܟܼܘܿܢ ܓܵܘ ܦܘܼܠܚܵܢܵܘܟܼܘܿܢ. ܠܲܐܟܼܵܐ ܝܼܢܵܐ ܚܲܕܟܡܵܐ ܢܲܨܝܼܗܲܬܹܐ ܩܵܐ ܕܗܲܝܸܪܝܼܠܵܘܟܼܘܿܢ ܕܛܵܠܒܝܼܬܘܿܢ ܘܩܵܢܝܼܬܘܿܢ ܒܘܼܫ ܙܵܘܕܵܐ ܡܼܢ ܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ.
ܩܛܹܥܡܘܼܢ ܒܚܝܼܵܠܵܘܟܼܘܿܢ ܒܘܼܬ ܡܘܿܕܝܼ ܒܵܥܝܼܬܘܿܢ ܕܗܵܘܝܵܐ ܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ: ܚܕܵܐ ܥܸܕܵܢܵܐ ܥܝܵܕܵܝܬܵܐ ܩܵܐ ܛܠܵܒܬܵܐ ܕܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܝܼܠܵܗܿ ܨܲܚܨܵܝܬܵܐ ܕܕܵܐܟܼܝܼ ܝܬܘܿܢ ܒܸܪܚܵܫܵܐ ܠܵܩܵܕ݉ܡܵܐ ܐܝܼܡܲܢ ܕܒܸܠܝܵܦܵܐ ܝܬܘܿܢ ܚܲܕ ܡܸܢܕܝܼ ܚܲܕܬܵܐ. ܩܵܐ ܛܘܼܦ̮ܣܵܐ ܣܢܝܼܩܹܐ ܝܬܘܿܢ ܝܵܠܦܝܼܬܘܿܢ ܕܡܲܦܠܸܚܝܼܬܘܿܢ ܚܕܵܐ ܡܲܪܡܵܢܬܵܐ ܚܲܕܬܵܐ. ܡܼܢ ܒܵܬ݉ܪ ܕܬܘܼܡܸܡܠܵܘܟܼܘܿܢ ܕܘܿܪܬܵܐ ܕܡܕܲܒܲܪܬܵܐ ܒܐܝܼܕܵܐ ܘܦܠܝܼܚܠܵܘܟܼܘܿܢ ܚܲܕܟܡܵܐ ܒܲܕܠܹܐ ܕܦܘܼܠܚܵܢܵܐ ܥܲܡ ܚܲܕ ܦܵܠܵܚܵܐ ܕܒܘܼܫ ܐܝܼܬܠܹܗ ܢܸܣܝܵܢܵܐ، ܗܵܕܝܼܵܐ ܐܲܚܬܘܿܢ ܦܠܵܚܵܐ ܝܬܘܿܢ ܒܢܵܦ̮ܫܵܘܟܼܘܿܢ. ܐܲܚܬܘܿܢ ܒܲܩܘܼܪܹܐ ܝܬܘܿܢ ܡܼܢ ܫܲܘܬܦܵܢܵܐ ܐܸܢ ܡܵܨܝܼ ܡܲܥܒܼܸܪܝܼ ܚܲܕܟܡܵܐ ܕܲܩܝܼܩܹܐ ܥܲܡܵܘܟܼܘܿܢ ܓܵܘ ܦܪܵܩܬܵܐ ܕܟܠܚܲܕ ܒܲܕܠܵܐ ܩܵܐ ܕܡܲܕܸܥܠܵܘܟܼܘܿܢ ܕܵܐܟܼܝܼ ܝܬܘܿܢ ܒܸܪܚܵܫܵܐ ܠܵܩܵܕ݉ܡܵܐ. ܐܲܚܬܘܿܢ ܓܵܪܲܓ ܗܲܡܵܫܵܐ ܨܲܚܨܝܼܬܘܿܢ ܩܵܐ ܕܐܲܟܸܕܝܼܬܘܿܢ ܕܥܸܕܵܢܵܐ ܠܚܝܼܡܬܵܐ ܝܠܵܗܿ ܩܵܐ ܗܳܘ ܦܲܪܨܘܿܦܵܐ ܕܡܲܩܪܘܼܒܼܹܐ ܝܠܹܗ ܚܘܼܫܵܒܼܹܐ ܘܡܲܚܫܲܚܝܵܬܹܐ.
ܚܲܕ ܦܘܼܢܵܝܵܐ ܐܲܝܟܼ، ’ܗܹܐ ܗܿܘ ܡܸܢܕܝܼ ܕܥܒܼܝܼܕܠܵܘܟܼܘܿܢ ܨܦܵܝܝܼ ܝܗܘܵܐ‘ ܠܹܐ ܡܲܕܸܥܠܵܘܟܼܘܿܢ ܪܵܒܵܐ. ܗܲܕܲܪܬܵܐ ܕܚܲܕܟܡܵܐ ܒܘܼܩܵܪܹܐ ܠܵܩܵܕ݉ܡܵܐ ܒܸܕ ܝܵܗܒܼܵܐ ܠܵܘܟܼܘܿܢ ܒܘܼܫ ܙܵܘܕܵܐ ܡܵܘܕܥܵܢܘܼܬܵܐ. ܩܵܐ ܛܘܼܦ̮ܣܵܐ:
’ܕܵܐܟܼܝܼ ܩܲܡ ܡܲܦܠܸܚܸܢܵܗܿ ܡܲܪܡܵܢܬܵܐ (sling)؟‘
’ܐܝܼܬ ܚܲܕ ܡܸܢܕܝܼ ܕܐܵܢܵܐ ܡܵܨܹܝܢ ܥܵܒܼܕܸܢ ܠܹܗ ܩܵܐ ܕܫܵܒܼܩܸܢ ܠܵܘܟܼܘܿܢ ܕܗܵܘܹܝܬܘܿܢ ܒܘܼܫ ܪܵܗܲܬ ܘܫܲܝܢܵܝܹܐ ܐܝܼܡܲܢ ܕܐܲܚܢܲܢ ܡܲܦܠܘܼܚܘܿܗܿ ܝܘܲܚ ܡܲܪܡܵܢܬܵܐ؟‘
’ܚܸܕܝܹܐ ܝܬܘܿܢ ܡܼܢ ܐܘܼܪܚܵܐ ܕܐܵܢܵܐ ܗܘܼܡܙܸܡܠܝܼ ܥܲܡܵܘܟܼܘܿܢ ܒܥܸܕܵܢܵܐ ܕܒܲܕܠܵܐ ܕܦܘܼܠܚܵܢܵܐ؟‘
’ܐܝܼܬ ܚܲܕ ܡܸܢܕܝܼ ܐ݉ܚܹܪ݉ܢܵܐ ܕܡܵܨܹܝܢ ܐܵܢܵܐ ܥܵܒܼܕܸܢ ܠܹܗ ܩܵܐ ܕܒܘܼܫ ܡܵܨܹܝܢ ܣܵܢܕܸܢ ܠܵܘܟܼܘܿܢ‘
ܨܲܚܨܹܝܡܘܼܢ ܠܢܸܒܼܗܵܘܟܼܘܿܢ: ܡܵܨܝܵܢܬܵܐ ܝܠܵܗܿ ܕܗܵܘܝܵܐ ܙܲܗܡܲܬ ܫܡܲܥܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܡܪܝܼܡܵܢܹܐ. ܐܲܚܬܘܿܢ ܒܲܠܟܵܐ ܫܲܪܝܼܬܘܿܢ ܒܸܣܬܵܪܘܿܗܿ ܓܵܢܵܘܟܼܘܿܢ ܝܲܢ ܒܸܣܩܵܕܵܐ ܐܸܢ ܚܲܕ ܠܵܐ ܫܵܡܹܥ ܐܸܠܘܟܼܘܿܢ ܝܲܢ ܐܸܢ ܪܵܓܼܫܝܼܬܘܿܢ ܕܐܲܚܬܘܿܢ ܦܝܼܫܠܵܘܟܼܘܿܢ ܒܘܼܚܸܢܹܐ (ܢܩܝܼܕܹܐ) ܕܠܵܐ ܟܹܐܢܘܼܬܵܐ. ܨܦܵܝܝܼ ܝܠܵܗܿ ܕܫܵܒܼܩܝܼܬܘܿܢ ܠܗܿܘ ܦܲܪܨܘܿܦܵܐ ܐ݉ܚܹܪ݉ܢܵܐ ܕܝܵܕܹܥ ܕܐܲܚܬܘܿܢ ܒܸܚܙܵܝܵܐ ܝܬܘܿܢ ܠܣܘܼܘܵܕܵܐ ܙܲܗܡܲܬ، ܘܡܵܨܝܼܬܘܿܢ ܡܲܚܫܸܚܝܼܬܘܿܢ ܕܫܵܩܠܝܼܬܘܿܢ ܚܕܵܐ ܡܲܢܝܲܚܬܵܐ ܘܥܲܩܸܒܼܝܼܬܘܿܢ ܐܝܼܡܲܢ ܕܗܵܘܝܵܐ ܠܵܘܟܼܘܿܢ ܥܸܕܵܢܵܐ ܕܬܲܚܡܸܢܝܼܬܘܿܢ ܒܘܼܬ ܡܘܿܕܝܼ ܝܠܹܗ 
ܦܝܼܫܵܐ ܐ݉ܡܝܼܪܵܐ.
ܐ݉ܡܘܿܪܘܼܢ ܒܲܣܝܼܡܹܐ: ܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܒܐܘܼܪܚܵܐ ܦܬܝܼܚܬܵܐ ܘܫܲܪܝܼܪܬܵܐ ܐܵܢܲܢܩܵܝܬܵܐ ܝܠܵܗܿ ܩܵܐܠܵܘܟܼܘܿܢ ܩܵܐ ܕܝܵܕܥܝܼܬܘܿܢ ܕܵܐܟܼܝܼ ܝܬܘܿܢ ܒܸܪܚܵܫܵܐ ܠܵܩܵܕ݉ܡܵܐ. ܫܒܼܘܿܩܘܼܢ ܠܦܲܪܨܘܿܦܵܐ ܕܡܙܲܘܘܼܕܲܝܗܝ ܝܠܹܗ ܕܝܵܕܥܹܐ ܕܒܸܛܥܵܢܵܐ ܝܬܘܿܢ ܡܸܢܬܵܐ 
ܒܘܼܬ ܥܸܕܵܢܵܐ ܘܫܲܪܝܼܪܘܼܬܵܐ ܕܕܝܼܲܝܗܝ. 
ܛܠܘܿܒܘܼܢ ܗܲܝܲܪܬܵܐ ܕܣܢܝܼܩܹܐ ܝܬܘܿܢ ܐܸܠܘܿܗܿ: ܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܟܹܐ ܗܲܝܸܪܵܐܠܵܘܟܼܘܿܢ ܕܡܲܫܟܼܚܝܼܬܘܿܢ ܐܲܝܟܵܐ ܡܵܨܝܼܬܘܿܢ ܡܲܕܪܸܣܝܼܬܘܿܢ ܝܲܢ ܫܵܘܫܸܛܝܼܬܘܿܢ ܠܐܘܼܪܚܵܐ ܕܟܹܐ ܦܵܠܚܝܼܬܘܿܢ ܒܝܼܘܿܗܿ. ܐܵܗܵܐ ܡܵܨܹܐ ܕܗܲܝܸܪܠܵܘܟܼܘܿܢ ܓܵܘ ܓܲܪܵܘܟܼܘܿܢ ܗܵܫܵܝܵܐ ܘܒܥܸܕܵܢܵܐ ܕܬܲܚܡܲܢܬܵܐ ܒܘܼܬ ܕܵܐܟܼܝܼ ܐܲܚܬܘܿܢ ܡܲܚܘܼܒܹܐ ܝܬܘܿܢ ܕܛܲܘܸܪܝܼܬܘܿܢ ܒܕܲܥܬܝܼܕ. ܗܲܡܙܸܡܘܼܢ ܥܲܡ ܚܵܝܘܿܪܵܐ ܕܕܝܼܵܘܟܼܘܿܢ ܒܘܼܬ ܟܠ ܚܕܵܐ ܣܢܵܕܬܵܐ ܕܣܢܝܼܩܹܐ ܝܬܘܿܢ ܐܸܠܘܿܗܿ ܘܛܲܥܹܝܡܘܼܢ ܒܵܬ݉ܪ ܦܘܼܪܣܹܐ ܕܩܵܢܝܼܬܘܿܢ ܠܝܘܼܠܦܵܢܵܐ ܘܡܛܵܘܪܵܢܘܼܬܵܐ ܕܣܢܝܼܩܹܐ ܝܬܘܿܢ ܐܸܠܲܝܗܝ.
[bookmark: _Toc119406582][bookmark: _Toc121401041]ܛܠܵܘܿܒܘܼܢ ܡܲܩܪܵܒܼܬܵܐ ܪܹܐ݉ܙܵܢܵܝܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ: ܛܠܵܒܬܵܐ ܕܣܘܼܘܵܕܹܐ ܪܹܐ݉ܙܵܢܵܝܹܐ ܒܘܼܬ ܕܡܲܩܪܵܒܼܬܵܐ ܕܚܘܼܫܵܒܼܹܐ ܘܡܲܚܫܲܚܝܵܬܹܐ ܥܲܡ ܬܸܪܘܲܝܗܝ ܚܵܝܘܿܪܵܐ ܕܕܝܼܵܘܟܼܘܿܢ ܘܫܲܘܬܦܵܢܵܐ ܕ NDIS ܟܹܐ ܪܵܫܡܵܐ ܠܐ݉ܚܝܵܢܘܼܝܵܬܹܐ ܦܘܼܠܚܵܢܵܝܹܐ ܕܟܹܐ ܣܵܢܕܝܼ ܠܵܘܟܼܘܿܢ ܓܵܘ ܦܘܼܠܚܵܢܵܘܟܼܘܿܢ. ܬܸܢܝܵܢܘܼܬܵܐ ܕܐܲܢܹܐ ܣܘܼܘܵܕܹܐ ܒܸܕ ܗܵܘܝܵܐ ܬܠܝܼܬܵܐ ܥܲܠ ܡܘܿܕܝܼ ܝܠܹܗ ܦܪܵܩܛܝܼܩܵܝܵܐ ܩܵܐ ܟܠܲܝܗܝ ܓܹܒܵܢܹܐ. ܩܵܐ ܛܘܼܦ̮ܣܵܐ، ܐܲܚܬܘܿܢ ܒܲܠܟܵܐ ܣܲܙܓܸܪܝܼܬܘܿܢ ܥܲܡ ܫܲܘܬܦܵܢܵܐ ܕܡܲܥܒܼܸܪܝܼܬܘܿܢ ܚܲܕܟ̰ܵܐ ܥܸܕܵܢܵܐ ܪܹܐ݉ܙܵܢܵܝܬܵܐ ܓܵܘ ܦܪܵܩܬܵܐ ܕܫܵܒܼܘܿܥܵܐ ܕܥܵܒܼܕܝܼܬܘܿܢ ܚܕܵܐ ܬܢܵܝܬܵܐ ܕܓܲܫܲܩܬܵܐ ܥܲܠ ܕܵܐܟܼܝܼ ܡܸܢܕܝܼܵܢܹܐ ܒܸܪܚܵܫܵܐ ܝܢܵܐ ܠܵܩܵܕ݉ܡܵܐ. ܐܲܚܬܘܿܢ ܒܲܠܟܵܐ ܨܲܚܨܝܼܬܘܿܢ ܒܐܘܼܪܚܵܐ ܕܐܸܓܲܪܬܵܐ ܐܸܠܸܟܬܪܘܿܢܵܝܬܵܐ ܥܲܡ ܚܵܝܘܿܪܵܐ ܕܕܝܼܵܘܟܼܘܿܢ ܒܵܬ݉ܪ ܟܠܚܲܕ ܒܲܕܠܵܐ ܕܦܘܼܠܚܵܢܵܐ ܘܥܲܩܒܼܝܼܬܘܿܢ ܠܣܘܼܘܵܕܵܐ ܐܝܼܡܲܢ ܕܣܵܢܩܝܼܬܘܿܢ ܐܸܠܹܗ. ܪܫܵܡܬܵܐ ܕܐܵܗܵܐ ܢܸܡܘܿܢܵܐ ܪܹܐ݉ܙܵܢܵܝܵܐ ܟܹܐ ܝܵܗܹܒܼ ܠܵܘܟܼܘܿܢ ܦܘܼܪܣܹܐ ܩܵܐ ܫܪܵܝܬܵܐ ܕܨܒܼܘܼܝܵܬܹܐ ܗܿܝܓܵܗ݉ܐ ܕܦܵܠܛܝܼ ܡܼܢ ܓܹܒܵܐ ܕܣܒܵܪܬܵܐ ܠܚܲܕ ܣܘܼܘܵܕܵܐ ܒܘܼܫ ܪܘܼܫܡܵܝܵܐ ܩܵܐ ܬܢܵܝܬܵܐ ܕܓܲܫܲܩܬܵܐ ܥܲܠ ܥܒܼܵܕܵܐ.

[bookmark: _Toc169083683]ܣܲܗܡܵܐ 2: ܡܗܲܕܝܵܢܵܐ ܕܣܘܼܘܵܕܵܐ
ܐܵܗܵܐ ܣܲܗܡܵܐ ܒܸܚܒܼܵܫܵܐ ܝܠܹܗ ܒܘܼܩܵܪܹܐ ܕܡܵܨܝܼܬܘܿܢ ܒܲܩܪܝܼܬܘܿܢ ܠܗܘܿܢ ܩܵܐ ܓܵܢܵܘܟܼܘܿܢ ܩܵܐ ܕܗܲܝܸܪܝܼ ܠܵܘܟܼܘܿܢ ܕܦܲܪܡܝܼܬܘܿܢ ܠܗܘܿܢ ܣܢܝܼܩܘܼܝܵܬܹܐ ܘܡܲܚܲܒܝܵܬܹܐ ܕܫܲܘܬܦܵܢܵܐ ܕ NDIS، ܨܲܚܨܝܼܬܘܿܢ ܐܸܢ ܐܝܼܬܠܵܘܟܼܘܿܢ ܡܸܬܡܲܨܝܵܢܘܼܝܵܬܹܐ ܠܚܝܼܡܹܐ ܘܬܲܚܡܸܢܝܬܘܿܢ ܒܘܼܬ ܕܵܐܟܼܝܼ ܒܵܥܝܼܬܘܿܢ ܕܗܲܝܸܪܠܵܘܟܼܘܿܢ ܚܵܝܘܿܪܵܐ ܕܕܝܼܵܘܟܼܘܿܢ. ܣܲܗܡܵܐ ܐܵܦ ܡܙܲܘܘܼܕܹܐ ܝܠܹܗ ܛܘܼܦ̮ܣܹܐ ܦܪܵܩܛܝܼܩܵܝܹܐ ܕܕܵܐܟܼܝܼ ܝܠܵܗܿ ܡܵܨܝܵܢܬܵܐ ܕܦܵܝܫܝܼ ܐܲܢܹܐ ܒܘܼܩܵܪܹܐ ܡܘܼܦܠܸܚܹܐ ܓܵܘ ܐܲܝܟܲܢܘܵܬܹܐ ܦܪܝܼܫܹܐ. ܐܲܚܬܘܿܢ ܡܵܨܝܼܬܘܿܢ ܕܢܵܩܪܝܼܬܘܿܢ ܥܲܠ ܟܠܚܲܕ ܡܼܢ ܟܘܼܢܵܝܹܐ ܕܚܵܙܝܼܬܘܿܢ ܠܐܵܢܝܼ ܡܸܬܡܲܨܝܵܢܘܼܝܵܬܹܐ ܠܚܝܼܡܹܐ ܘܐܸܣܵܝܹܐ ܡܼܢ ܗܲܝܟܠܵܐ ܕܦܘܼܠܚܵܢܵܐ. 
ܪܫܵܡܬܵܐ ܕܐ݉ܚܝܵܢܘܼܬܵܐ ܕܫܲܘܬܦܵܢܵܐ ܥܲܡ ܦܵܠܵܚܵܐ
ܒܘܼܩܵܪܹܐ ܕܒܲܩܪܝܼܬܘܿܢ ܠܗܘܿܢ ܩܵܐ ܓܵܢܵܘܟܼܘܿܢ:
ܣܢܝܼܩܹܐ ܝܬܘܿܢ ܕܝܵܠܦܝܼܬܘܿܢ ܝܲܢ ܕܡܲܕܪܸܣܝܼܬܘܿܢ ܠܵܗܿ ܐܘܼܪܚܵܐ ܕܝܵܗܒܼܫܩܵܠܵܘܟܼܘܿܢ ܝܲܢ ܕܛܲܘܸܪܝܼܬܘܿܢ ܡܗܝܼܪܘܼܝܵܬܹܐ ܚܲܕܬܬܹܐ ܩܵܐ ܕܫܵܠܡܝܼܬܘܿܢ ܠܣܢܝܼܩܘܼܝܵܬܹܐ ܘܡܲܚܲܒܝܵܬܹܐ ܕܐܵܗܵܐ ܫܲܘܬܦܵܢܵܐ؟
ܝܵܕܥܝܼܬܘܿܢ ܡܵܢܝܼ ܐ݉ܚܹܪ݉ܢܵܐ ܝܼܠܹܗ ܐܵܢܲܢܩܵܝܵܐ ܓܵܘ ܚܲܝܹܐ ܕܫܲܘܬܦܵܢܵܐ ܕܐܵܢܝܼ ܒܵܥܝܼ ܕܝܵܕܥܝܼܬܘܿܢ ܒܘܼܬ ܕܝܹܗ ܘܕܦܵܠܚܝܼܬܘܿܢ ܥܲܡܹܗ؟ 
ܝܵܕܥܝܼܬܘܿܢ ܡܘܿܕܝ݉ ܬܲܗܵܪܵܐ ܕܡܵܘܕܥܵܢܘܼܬܵܐ ܡܵܨܝܼܬܘܿܢ ܕܫܲܪܸܟܝܼܬܘܿܢ ܠܵܗܿ ܘܥܲܡ ܡܵܢܝܼ ܫܲܪܸܟܝܼܬܘܿܢ ܠܵܗܿ؟ 
ܝܵܕܥܝܼܬܘܿܢ ܡܘܿܕܝ݉ ܬܲܗܵܪܵܐ ܕܡܵܘܕܥܵܢܘܼܬܵܐ ܡܵܨܝܼܬܘܿܢ ܫܲܕܪܝܼܬܘܿܢ ܠܵܗܿ ܩܵܐ ܫܘܼܬܐܵܣܵܘܟܼܘܿܢ ܘܕܵܐܟܼܝܼ ܥܵܒܼܕܝܼܬܘܿܢ ܠܵܗܿ ܐܲܝܵܐ ܫܲܕܲܪܬܵܐ؟
ܝܵܕܥܝܼܬܘܿܢ ܩܵܐ ܡܵܢܝܼ ܡܲܚܒܸܪܝܼܬܘܿܢ ܘܡܘܿܕܝ݉ ܓܲܪܵܐ ܡܵܨܹܐ ܚܲܕ ܓܹܒܵܐ ܬܠܝܼܬܵܝܵܐ ܕܛܲܐܸܠ ܓܵܘ ܐ݉ܚܝܵܢܘܼܬܵܐ ܕܐܝܼܬܠܵܘܟܼܘܿܢ ܥܲܡ ܫܲܘܬܦܵܢܵܘܟܼܘܿܢ، ܩܵܐ ܛܘܼܦ̮ܣܵܐ، ܚܲܕ ܡܕܲܒܪܵܢܵܐ ܕܚܘܼܛܵܛܵܐ، ܚܲܕ ܡܙܲܘܸܕܵܢܵܐ ܕܒܹܐܡܵܐ؟
ܛܘܼܦ̮ܣܵܐ: Effie ܐ݉ܡܝܼܪܠܵܗܿ ܕܕܝܼܠܵܢܵܝܘܼܬܵܐ ܝܼܠܵܗܿ ܪܵܒܵܐ ܐܵܢܲܢܩܵܝܬܵܐ ܩܵܐܠܘܿܗܿ. ܗܿܝ ܠܹܐ ܒܵܥܝܵܐ ܕܦܵܠܵܚܘܿܗܿ ܕܣܢܵܕܬܵܐ ܕܡܲܚܒܸܪܝܼ ܩܵܐ ܐܵܣܝܘܿܗܿ ܕܣܢܵܕܬܵܐ ܕܕܘܼܒܵܪܹܐ ܝܲܢ ܕܫܲܕܪܝܼ ܡܵܘܕܥܵܢܘܼܬܵܐ ܒܘܼܬ ܕܝܼܘܿܗܿ. ܚܵܝܘܿܪܵܐ ܕܕܝܼܵܘܟܼܘܿܢ ܗܲܡܙܘܼܡܹܐ ܝܠܹܗ ܥܲܡ Effie ܘܣܲܙܓܘܼܪܹܐ ܝܠܹܗ ܥܲܠ ܐܝܼܡܲܢ ܘܡܘܿܕܝ݉ ܬܲܗܵܪܵܐ ܕܡܵܘܕܥܵܢܘܼܬܵܐ ܣܢܝܼܩܹܐ ܝܬܘܿܢ ܕܫܲܪܸܟܝܼܬܘܿܢ ܠܵܗܿ ܘܥܲܡ ܡܵܢܝܼ ܫܲܪܸܟܝܼܬܘܿܢ ܠܵܗܿ ܩܵܐ ܕܡܝܲܩܪܝܼܬܘܿܢ ܠܕܝܼܠܵܢܵܝܘܼܬܵܐ ܕ Effie ܘܕܚܲܡܝܼܬܘܿܢ ܠܵܗܿ ܫܲܝܢܵܝܬܵܐ.

ܛܘܼܦ̮ܣܵܐ: Nam ܡܲܦܠܘܼܚܹܐ ܝܠܹܗ ܦܵܠܵܚܹܐ ܕܓܵܢܹܗ ܕܒܵܥܝܼ ܠܗܘܿܢ ܕܦܵܠܚܝܼ ܥܲܡܚܕܵܕܹܐ ܐܲܝܟܼ ܚܲܕ ܝܲܗܠܵܐ ܩܵܐ ܕܣܵܢܕܝܼ ܠܣܢܝܼܩܘܼܝܵܬܹܗ. ܗܿܘ ܩܲܒܘܼܠܹܐ ܝܠܹܗ ܡܩܲܒܠܵܢܘܼܬܵܐ ܡܼܢ ܟܠܚܲܕ ܦܵܠܵܚܵܐ ܐܝܼܡܲܢ ܕܫܲܪܘܼܝܹܐ ܝܢܵܐ ܫܲܪܘܼܟܹܐ ܠܡܸܢܝܵܢܵܐ ܕܬܹܠܹܦ̮ܘܿܢ ܕܕܝܼܲܝܗܝ ܥܲܡ ܦܵܠܵܚܹܐ ܐ݉ܚܹܪ݉ܢܹܐ ܕܕܝܹܗ ܘܥܲܡ ܫܲܪܝܼܟܵܐ ܕܕܝܼܹܗ. ܗܿܘ ܡܲܢܗܘܼܪܹܐ ܝܠܹܗ ܕܗܿܘ ܪܵܗܲܬ ܝܠܹܗ ܕܦܵܠܵܚܹܐ ܫܲܪܸܟܝܼ ܠܡܵܘܕܥܵܢܘܼܬܵܐ ܒܘܼܬ ܣܢܝܼܩܘܼܝܵܬܹܗ ܕܚܘܼܠܡܵܢܵܐ ܥܲܡ ܦܵܠܵܚܹܐ ܐ݉ܚܹܪ݉ܢܹܐ ܕܕܝܹܗ ܘܥܲܡ ܫܲܪܝܼܟܵܐ ܕܕܝܼܹܗ ܐܸܢ ܗܿܘ ܣܘܼܙܓܸܪܠܹܗ ܠܐܲܝܵܐ ܫܲܪܲܟܬܵܐ.

ܡܸܬܡܵܨܝܵܢܘܼܬܵܐ ܕܦܵܠܵܚܵܐ
ܒܘܼܩܵܪܹܐ ܕܒܲܩܪܝܼܬܘܿܢ ܠܗܘܿܢ ܩܵܐ ܓܵܢܵܘܟܼܘܿܢ:
ܒܸܪܓܼܵܫܵܐ ܝܬܘܿܢ ܕܐܝܼܬܠܵܘܟܼܘܿܢ ܗܲܝܡܵܢܘܼܬܵܐ ܒܓܵܢܵܘܟܼܘܿܢ ܘܗܵܙܹܪ ܝܼܬܘܿܢ ܕܡܲܩܪܸܒܼܝܼܬܘܿܢ ܠܐܵܗܵܐ ܣܢܵܕܬܵܐ؟
ܐܝܼܬ ܢܘܼܩܙܹܐ ܐ݉ܚܹܪ݉ܢܹܐ ܕܐܵܗܵܐ ܦܘܼܠܚܵܢܵܐ ܕܒܸܫܒܼܵܩܵܐ ܝܠܹܗ ܕܪܵܓܼܫܝܼܬܘܿܢ ܥܝܼܩܹܐ ܝܲܢ ܫܓܼܝܼܫܹܐ؟ ܐܝܼܬ ܚܲܕ ܡܸܢܕܝܼ ܐ݉ܚܹܪ݉ܢܵܐ ܕܒܵܥܝܼܬܘܿܢ ܕܕܵܪܫܝܼܬܘܿܢ ܠܹܗ ܝܲܢ ܚܕܵܐ ܣܢܵܕܬܐ ܕܒܸܕ ܗܲܝܸܪܵܐ ܠܵܘܟܼܘܿܢ ܕܡܕܲܒܪܝܼܬܘܿܢ ܠܐܵܗܵܐ ܡܸܢܕܝܼ؟
ܛܘܼܦ̮ܣܵܐ: ܐܲܚܬܘܿܢ ܝܼܬܘܿܢ ܚܲܕ ܦܵܠܵܚܵܐ ܡܢܲܣܝܵܐ ܕܣܢܵܕܬܵܐ ܘܒܥܸܕܵܢܵܬܹܐ ܐ݉ܚܵܪ݉ܝܹܐ ܦܘܼܪܸܩܠܵܘܟܼܘܿܢ ܚܕܵܐ ܕܘܿܪܬܵܐ ܟܪܝܼܬܵܐ ܒܘܼܬ ܡܲܐܟܼܲܠܬܵܐ ܒܐܲܒܘܼܒܵܐ ܐܲܝܟܼ ܗܲܕܲܪܬܵܐ ܩܵܐܠܵܘܟܼܘܿܢ ܩܵܐ ܕܫܲܪܝܼܬܘܿܢ ܒܸܣܢܵܕܵܐ ܚܕܵܐ ܫܲܘܬܦܵܢܬܵܐ ܒܥܘܼܡܪܵܐ ܕܚܲܡܫܵܐ ܫܸܢܹܐ ܗܿܝ ܕܟܹܐ ܣܵܢܕܵܐ ܥܲܠ ܡܲܐܟܼܲܠܬܵܐ ܒܐܲܒܘܼܒܵܐ. ܐܵܦܸܢ ܕܕܘܿܪܬܵܐ ܨܦܵܝܝܼ ܝܗܘܵܐ ܩܵܐ ܝܠܵܦܬܵܐ ܕܐܸܣܛܘܿܟܼܣܹܐ ܫܸܪܫܵܝܹܐ ܓܵܘܵܢܵܝܹܐ، ܐܲܚܬܘܿܢ ܝܵܕܥܝܼܬܘܿܢ ܕܡܲܪܝܲܙܝܵܬܹܐ ܕܟܠܚܲܕ ܫܲܘܬܦܵܢܵܐ ܦܪܝܼܫܹܐ ܝܢܵܐ. ܝܸܡܘܿܗܿ، Gina، ܝܼܠܵܗܿ ܚܲܒܝܼܪܬܵܐ ܒܣܢܵܕܬܵܐ ܕܒܪܵܬܘܿܗܿ ܘܒܸܕ ܡܲܚܙܸܝܵܐ ܠܵܘܟܼܘܿܢ ܕܸܩܵܐܝܼܬ ܕܵܐܟܼܝܼ ܣܵܢܕܝܼܬܘܿܢ ܠܵܗܿ ܒܪܵܬܘܿܗܿ. ܐܵܦ ܚܵܝܘܿܪܵܐ ܕܕܝܼܵܘܟܼܘܿܢ ܒܸܕ ܐܵܬܹܐ ܩܵܐ ܕܚܵܙܹܐ ܕܵܐܟܼܝܼ ܝܢܵܐ ܡܸܢܕܝܼܵܢܹܐ ܒܸܪܚܵܫܵܐ ܠܵܩܵܕ݉ܡܵܐ. ܐܲܚܬܘܿܢ ܩܪܹܐܠܵܘܟܼܘܿܢ ܠܦܵܫܩܵܢܵܐ ܕܡܗܝܼܪܘܼܝܵܬܹܐ ܕܣܢܵܕܬܵܐ ܕܥܲܫܝܼܢܘܼܬܵܐ ܥܸܠܵܝܬܵܐ ܩܵܐ ܡܲܐܟܼܲܠܬܵܐ ܒܐܘܼܪܚܵܐ ܕܐܲܒܘܼܒܵܐ، ܘܫܩܝܼܠ ܠܵܘܟܼܘܿܢ ܢܘܼܩܙܹܐ ܒܘܼܬ ܚܲܕܟܡܵܐ ܡܸܢܕܝܼܵܢܹܐ ܕܐܲܚܬܘܿܢ ܒܵܥܝܼܬܘܿܢ ܕܨܲܚܨܝܼܬܘܿܢ ܠܗܘܿܢ ܚܕܵܐ ܓܵܗܵܐ ܐ݉ܚܹܪ݉ܬܵܐ ܥܲܡ ܬܸܪܘܲܝܗܝ Gina ܘܚܵܝܘܿܪܵܐ ܕܕܝܼܵܘܟܼܘܿܢ.
 
ܛܘܼܦ̮ܣܵܐ: ܚܲܕ ܫܲܘܬܦܵܢܵܐ ܕܗܘܹܝܵܐ ܝܠܹܗ ܩܲܒܘܼܠܹܐ ܣܢܵܕܝܵܬܹܐ ܩܵܐ ܚܲܕ ܡܸܬܚܵܐ ܕܥܸܕܵܢܵܐ ܩܲܡ ܐܵܡܪܵܐ ܠܵܘܟܼܘܿܢ ܒܥܸܕܵܢܵܬܹܐ ܐ݉ܚܵܪܵܝܹܐ ܕܫܘܼܚܠܸܦܵܐ ܝܢܵܐ ܫܸܡܲܝܗܝ ܡܼܢ Belle ܠ Beau ܘܗܵܕܝܼܵܐ ܗܘܝܼܬܵܐ ܝܠܵܗܿ ܠܵܐ ܫܲܠܡܵܢܐܠܚܲܕ ܓܸܢܣܵܐ. ܐܵܢܝܼ ܒܵܥܝܼ ܟܠܚܲܕ ܡܲܦܠܸܚ ܠܚܠܵܦܫܡܵܗܹܐ ’ܠܗܘܿܢ‘ ܘ ܐܵܢܝܼ. ܐܲܚܬܘܿܢ ܥܒܼܝܼܕܠܵܘܟܼܘܿܢ ܠܥܘܼܝܵܕܵܐ ܕܥܝܼܪܘܼܬܵܐ ܕܩܸܫܬܲܝ ܡܵܪܲܢ ܕܫܘܼܬܐܵܣܵܘܟܼܘܿܢ ܡܘܼܩܪܸܒܼܠܹܗ ܐܝܼܢܵܐ ܐܵܗܵܐ ܝܼܠܹܗ ܗܿܘ ܦܲܪܨܘܿܦܵܐ ܩܲܕ݉ܡܵܝܵܐ ܕܒܸܣܢܵܕܵܐ ܝܬܘܿܢ ܕܦܵܐܹܫ ܝܕܝܼܥܵܐ ܐܲܝܟܼ ܠܵܐ ܫܵܠܡܵܢܵܐ ܠܚܲܕ ܓܸܢܣܵܐ ܘܐܲܚܬܘܿܢ ܝܼܬܘܿܢ ܙܗܝܼܪܹܐ ܕܠܵܐ ܗܵܘܝܵܐ ܕܦܲܪܡܝܼܬܘܿܢ ܠܹܗ ܒܚܸܠܛܵܐ، ܐܲܝܟܼ ܡܲܦܠܲܚܬܵܐ ܕܚܲܕ ܚܠܵܦܫܡܵܗܵܐ ܚܸܠܛܵܐ. ܐܲܚܬܘܿܢ ܗܲܡܙܘܼܡܹܐ ܝܬܘܿܢ ܥܲܡ ܚܵܝܘܿܪܵܐ ܕܕܝܼܵܘܟܼܘܿܢ ܘܐܵܢܝܼ ܡܲܪܝܘܼܙܹܐ ܝܢܵܐ ܚܲܕ ܦܵܠܵܚܵܐ ܗܲܝܸܪܵܢܵܐ 
ܗܿܘ ܕܥܵܒܼܘܿܕܵܐܝܼܬ ܟܹܐ ܦܵܐܹܫ ܝܕܝܼܥܵܐ ܐܲܝܟܼ ܚܲܕ ܣܲܗܡܵܐ ܡܼܢ ܟܢܘܼܫܬܵܐ ܕ +LGBTIQA ܩܵܐ ܕܡܲܢܗܸܪ ܩܵܐ ܡܘܿܕܝܼ ܝܠܹܗ ܠܸܫܵܢܵܐ ܐܵܢܲܢܩܵܝܵܐ ܘܐܵܦ ܡܲܚܫܸܚ ܩܵܐܠܵܘܟܼܘܿܢ ܕܐܲܚܬܘܿܢ ܕܵܪܫܝܼܬܘܿܢ ܠܗܘܿܢ ܢܝܼܓܵܪܵܢܘܼܝܵܬܵܘܟܼܘܿܢ ܥܲܡ Beau ܠܵܩܵܕ݉ܡܵܐ. Beau ܐܲܟܘܼܕܹܐ ܝܢܵܐ ܩܵܐܠܵܘܟܼܘܿܢ ܕܐܵܢܝܼ ܦܲܪܡܘܼܝܹܐ ܝܢܵܐ ܕܐܲܚܬܘܿܢ ܒܲܠܟܵܐ ܚܲܕܟܡܵܐ ܓܵܗܹܐ ܚܵܠܛܝܼܬܘܿܢ ܐܝܼܢܵܐ ܐܵܢܝܼ ܒܸܛܥܵܢܵܐ ܝܢܵܐ ܡܸܢܬܵܐ ܡܸܢܵܘܟܼܘܿܢ ܕܐܲܚܬܘܿܢ ܚܲܦܘܼܛܹܐ ܝܬܘܿܢ ܕܫܲܚܠܸܦܝܼܬܘܿܢ. ܐܲܚܬܘܿܢ ܣܲܙܓܘܼܪܹܐ ܝܬܘܿܢ ܥܲܡ Beau ܕܕܵܐܟܼܝܼ ܝܢܵܐ ܡܸܢܕܝܼܵܢܹܐ ܒܸܪܚܵܫܵܐ ܪܹܐܙܵܢܵܐܝܼܬ ܠܵܩܵܕ݉ܡܵܐ ܩܵܐ ܕܐܲܚܬܘܿܢ ܡܵܨܝܼܬܘܿܢ ܕܕܵܪܫܝܼܬܘܿܢ ܟܠܚܲܕ ܡܼܢ ܒܘܼܩܵܪܹܐ ܕܗܵܘܝܼ ܐܝܼܡܲܢ ܕܦܵܝܫܝܼ ܒܘܼܩܪܹܐ.
ܦܲܪܡܲܝܬܵܐ ܕܡܘܿܕܝܼ ܝܠܹܗ ܐܵܢܲܢܩܵܝܵܐ
ܒܘܼܩܵܪܹܐ ܕܒܲܩܪܝܼܬܘܿܢ ܠܗܘܿܢ ܩܵܐ ܓܵܢܵܘܟܼܘܿܢ:
ܒܝܼܕܵܥܵܐ ܝܬܘܿܢ ܡܘܿܕܝܼ ܝܠܹܗ ܐܵܢܲܢܩܵܝܵܐ ܩܵܐ ܕܐܵܗܵܐ ܫܲܘܬܦܵܢܵܐ ܕ NDIS ܘܕܵܐܟܼܝܼ ܡܵܨܝܼܬܘܿܢ ܗܲܝܸܪܝܼܬܘܿܢ ܠܗܘܿܢ ܕܬܲܡܸܡܝܼ ܠܹܗ؟ 
ܣܢܝܼܩܹܐ ܝܬܘܿܢ ܠܟܠ ܚܕܵܐ ܗܲܝܲܪܬܵܐ ܕܗܵܘܝܵܐ ܝܲܢ ܠܡܵܘܕܥܵܢܘܼܬܵܐ ܙܵܘܕܵܢܬܵܐ ܕܗܲܝܸܪܵܐ ܠܵܘܟܼܘܿܢ ܕܦܲܪܡܝܼܬܘܿܢ ܠܡܘܿܕܝܼ ܣܢܝܼܩܵܐ ܝܠܹܗ ܐܵܗܵܐ ܫܲܘܬܦܵܢܵܐ؟ 
ܛܘܼܦ̮ܣܵܐ: Jill ܚܝܹܐܬܵܐ ܝܠܵܗܿ ܓܵܘ ܚܲܕ ܒܲܝܬܵܐ ܕܕܵܣܬܵܐ ܩܵܐ ܟܡܵܐ ܫܸܢܹܐ ܘܪܵܒܵܐ ܚܕܝܼܬܵܐ ܝܠܵܗܿ ܒܘܼܬ ܡܸܬܗܵܘܝܵܢܘܼܬܵܐ ܕܫܲܢܲܝܬܵܐ ܓܵܘ ܚܕܵܐ ܕܘܼܟܬܵܐ ܕܓܵܢܘܿܗܿ. ܐܲܚܬܘܿܢ ܫܘܼܪܹܐܠܵܘܟܼܘܿܢ ܒܸܣܢܵܕܘܿܗܿ Jill ܒܥܸܕܵܢܵܬܹܐ ܐ݉ܚܵܪܵܝܹܐ ܘܒܸܪܓܼܵܫܵܐ ܝܬܘܿܢ ܕܠܹܐ ܝܬܘܿܢ ܒܸܪܚܵܫܵܐ ܥܲܡܘܿܗܿ ܒܚܕܵܐ ܐܘܼܪܚܵܐ. ܟܠ ܡܸܢܕܝܼ ܕܐܵܡܪܝܼܬܘܿܢ ܠܹܗ ܡܲܒܝܘܼܢܹܐ ܡܲܣܩܘܼܕܘܿܗܿ ܝܠܹܗ ܝܲܢ ܡܲܟܪܘܼܒܘܿܗܿ ܝܠܹܗ. ܐܲܚܬܘܿܢ ܐ݉ܡܵܪܵܐ ܝܬܘܿܢ ܩܵܐ ܚܵܝܘܿܪܵܐ ܕܕܝܼܵܘܟܼܘܿܢ ܕܐܲܚܬܘܿܢ ܒܵܥܝܼܬܘܿܢ ܕܫܲܚܠܸܦܝܼܬܘܿܢ ܠܗܘܿܢ ܒܲܕܠܹܐ ܕܦܘܼܠܚܵܢܵܘܟܼܘܿܢ.
ܚܵܝܘܿܪܵܐ ܕܕܝܼܵܘܟܼܘܿܢ ܡܲܪܝܘܼܙܹܐ ܝܢܵܐ ܩܵܐ ܠܵܘܟܼܘܿܢ ܕܝܵܠܦܝܼܬܘܿܢ ܒܘܼܫ ܙܵܘܕܵܐ ܒܘܼܬ ܥܘܼܝܵܕܵܐ ܒܸܢܝܵܐ ܥܲܠ ܝܼܕܵܥܬܵܐ ܒܘܼܬ ܡܲܥܒܕܵܢܬܵܐ ܕܛܘܼܪܵܦܵܐ. ܐܵܗܵܐ ܒܸܝܵܗܒܼܵܐ ܝܠܹܗ ܩܵܐܠܵܘܟܼܘܿܢ ܚܕܵܐ ܓܲܫܲܩܬܵܐ ܚܲܕܬܵܐ ܟܠܵܢܵܐܝܼܬ ܒܘܼܬ ܩܵܐ ܡܘܿܕܝܼ Jill ܗܘܝܼܬܵܐ ܝܠܵܗܿ ܚܲܕ ܗܵܕܟܼܵܐ ܣܸܟܪܵܢܬܵܐ. ܚܵܝܘܿܪܵܐ ܕܕܝܼܵܘܟܼܘܿܢ ܐܵܦ ܡܲܪܝܘܼܙܹܐ ܝܠܹܗ ܚܕܵܐ ܗܲܡܙܲܡܬܵܐ ܥܲܡܵܘܟܼܘܿܢ ܘܥܲܡ Jill.  Jill ܡܲܢܗܘܼܪܹܐ ܝܠܵܗܿ ܟܡܵܐ ܐܵܢܲܢܩܵܝܬܵܐ ܝܠܵܗܿ ܐܲܝܵܐ ܦܵܣܘܿܥܬܵܐ ܩܵܐܠܘܿܗܿ ܘܕܗܿܝ ܒܸܪܓܼܵܫܵܐ ܝܠܵܗܿ ܕܒܲܠܟܵܐ ܕܠܵܐ ܗܵܘܝܵܐ ܡܲܢܬܝܵܢܬܵܐ. ܐܲܚܬܘܿܢ ܒܲܩܘܼܪܹܐ ܝܬܘܿܢ ܕܦܲܫܩܵܐ ܠܡܘܿܕܝܼ ܒܸܕ ܕܵܡܹܐ ’ܗܘܵܝܬܵܐ ܡܲܢܬܝܵܢܬܵܐ‘ ܘܗܲܡܙܘܼܡܹܐ ܝܬܘܿܢ ܒܘܼܬ ܕܵܐܟܼܝܼ ܡܵܨܝܼܬܘܿܢ ܣܵܢܕܝܼܬܘܿܢ ܠܵܗܿ ܐܝܼܡܲܢ ܕܗܿܝ ܒܸܪܓܼܵܫܵܐ ܝܠܵܗܿ ܕܫܓܼܝܼܫܬܵܐ ܝܠܵܗܿ. ܐܲܚܬܘܿܢ ܐܵܦ ܣܲܙܓܘܼܪܹܐ ܝܬܘܿܢ ܕܐܵܬܝܼܬܘܿܢ ܥܲܡ Jill ܠܓ̰ܡܵܥܬܘܿܗܿ ܕܒܹܐܬܵܝܵܐ ܝܠܵܗܿ ܥܲܡ ܡܣܲܕܪܵܢܵܐ ܕܣܢܵܕܬܵܐ ܩܵܐ ܕܦܲܠܬܸܫܝܼܬܘܿܢ ܕܵܐܟܼܝܼ ܡܵܨܝܼܬܘܿܢ ܣܵܢܕܝܼܬܘܿܢ ܠܵܗܿ ܩܵܐ ܕܥܵܒܼܕܵܐ ܠܵܗܿ ܐܲܝܵܐ ܫܲܢܲܝܬܵܐ ܕܗܵܘܝܵܐ ܡܲܢܬܝܵܢܬܵܐ.
ܡܙܲܘܲܕܬܵܐ ܕܣܢܵܕܬܵܐ
ܒܘܼܩܵܪܹܐ ܕܒܲܩܪܝܼܬܘܿܢ ܠܗܘܿܢ ܩܵܐ ܓܵܢܵܘܟܼܘܿܢ:
ܐܝܼܬܠܵܘܟܼܘܿܢ ܥܝܼܪܘܼܬܵܐ ܒܘܼܬ ܡܲܚܲܒܝܵܬܹܐ، ܐܲܝܟܲܢܘܵܬܹܐ ܝܲܢ ܡܚܵܦܛܵܢܹܐ ܕܡܵܨܝܼ ܥܵܒܼܕܝܼ ܟܵܐܪ ܥܲܠ ܐܘܼܪܚܵܐ ܕܣܢܝܼܩܹܐ ܝܬܘܿܢ ܐܸܠܘܿܗܿ ܕܣܵܢܕܝܼܬܘܿܢ ܩܵܐ ܕܐܲܝܵܐ ܫܲܘܬܦܵܢܬܵܐ؟ 
ܐܝܼܬ ܬܵܡܵܐ ܟܠ ܩܸܢܛܹܐ ܕܝܼܠܵܢܵܝܹܐ ܕܗܵܘܝܼ ܕܐܝܼܬܠܗܘܿܢ ܐܲܣܘܼܪܵܐ ܒܣܢܵܕܬܵܐ ܕܐܲܝܵܐ ܫܲܘܬܦܵܢܬܵܐ ܘܐܲܚܬܘܿܢ ܝܵܕܥܝܼܬܘܿܢ ܕܵܐܟܼܝܼ ܠܡܕܲܒܘܼܪܲܝܗܝ ܐܲܢܹܐ ܩܸܢܛܹܐ؟ ܕܟܼܘܿܪܘܼܢ ܕܐܵܗܵܐ ܣܢܝܼܩܵܐ ܝܠܹܗ ܦܲܪܡܲܝܬܵܐ ܕܡܘܿܕܝܼ ܒܵܥܝܵܐ ܫܲܘܬܦܵܢܬܵܐ ܒܪܹܫ ܦܲܪܡܲܝܬܵܐ ܕܛܲܟܼܣܹܐ ܕܡܕܲܒܲܪܬܵܐ ܕܫܘܼܬܐܵܣܵܘܟܼܘܿܢ.
ܡܘܿܕܝܼ ܝܵܕܥܝܼܬܘܿܢ ܒܘܼܬ ܡܨܵܝܵܬܹܐ ܕܐܝܼܬܠܵܗܿ ܐܲܝܵܐ ܫܲܘܬܦܵܢܬܵܐ؟ ܐܲܚܬܘܿܢ ܝܵܕܥܝܼܬܘܿܢ ܕܵܐܟܼܝܼ ܠܣܢܵܕܵܐ ܩܵܐ ܕܐܲܝܵܐ ܦܲܪܨܘܿܦܬܵܐ ܒܐܘܼܪܚܵܬܹܐ ܕܒܵܢܝܼ ܠܗܲܝܡܵܢܘܼܬܐ ܒܓܵܢܵܐ ܘܠܡܨܵܝܵܬܹܐ ܩܵܐ ܕܥܲܩܸܒܼܝܼ ܡܘܿܕܝܼ ܝܠܹܗ ܐܵܢܲܢܩܵܝܵܐ ܩܵܐܠܲܝܗܝ؟ ܒܵܥܝܼܬܘܿܢ ܕܵܪܫܝܼܬܘܿܢ ܬܲܚܡܲܢܝܵܬܹܐ ܒܘܼܬ ܕܵܐܟܼܝܼ ܠܥܒܼܵܕܵܐ ܐܵܗܵܐ ܡܸܢܕܝܼ؟
ܛܘܼܦ̮ܣܵܐ: Angelo ܝܼܠܹܗ ܚܲܕ ܐ݉ܢܵܫܵܐ ܥܠܲܝܡܵܐ ܕܦܝܼܫܵܐ ܝܠܹܗ ܣܢܝܼܕܵܐ ܕܚܵܝܹܐ ܥܲܡ ܠܚܘܿܕܵܝܘܼܬܵܐ ܕܕܝܼܹܗ. ܗܿܘ ܡܲܢܗܘܼܪܹܐ ܝܠܹܗ ܩܵܐܠܵܘܟܼܘܿܢ ܕܗܿܘ ܪܵܒܵܐ ܓܵܗܹܐ ܟܹܐ ܫܵܓܼܹܫ ܐܸܢ ܡܲܚܕܘܼܪܵܐ ܝܼܠܹܗ ܪܵܒܵܐ ܩܵܠܵܢܵܐ ܝܲܢ ܐܝܼܬ ܪܵܒܵܐ ܒܸܪܩܹܐ ܡܘܼܠܗܸܝܹܐ ܓܵܘܹܗ. ܒܥܸܕܵܢܵܬܹܐ ܐ݉ܚܵܪܵܝܹܐ Angelo ܡܘܼܚܫܸܚܠܹܗ ܕܗܿܘ ܡܲܚܘܼܒܹܐ ܝܠܹܗ ܕܦܵܠܹܛ ܒܘܼܫ ܙܵܘܕܵܐ ܘܬܵܦܹܩ ܒܚܲܒܼܪܵܘܵܬܹܐ ܚܲܕܬܹܐ. ܐܲܚܬܘܿܢ ܢܝܼܓܵܪܵܢ ܝܬܘܿܢ ܒܘܼܬ ܕܵܐܟܼܝܼ ܠܡܕܲܒܘܼܪܹܐ ܠܩܸܢܛܹܐ ܘܒܸܛܠܵܒܵܐ ܝܬܘܿܢ ܢܲܨܝܼܗܲܬ ܡܼܢ ܚܵܝܘܿܪܵܐ ܕܕܝܼܵܘܟܼܘܿܢ. ܬܸܠܘܸܢܬܵܘܟܼܘܿܢ ܒܸܬܝܵܒܼܵܐ ܝܬܘܿܢ ܥܲܡܚܕܵܕܹܐ ܩܵܐ ܕܚܲܛܸܛܝܼܬܘܿܢ ܕܵܐܟܼܝܼ ܥܵܒܼܕܝܼܬܘܿܢ ܠܹܗ ܐܵܗܵܐ ܡܸܢܕܝܼ ܩܵܐ ܕ Angelo ܪܵܓܼܹܫ ܒܗܲܝܡܵܢܘܼܬܵܐ ܒܓܵܢܹܗ ܘܕܗܵܘܹܐ ܠܹܗ ܚܲܕ ܚܘܼܛܵܛܵܐ ܒܘܼܬ ܡܘܿܕܝܼ ܒܵܥܹܐ ܗܿܘ ܡܸܢܵܘܟܼܘܿܢ ܕܥܵܒܼܕܝܼܬܘܿܢ ܐܸܢ ܗܿܘ ܫܲܪܹܐ ܒܸܪܓܼܵܫܵܐ ܕܚܸܕܝܵܐ ܝܠܹܗ ܝܲܢ ܥܝܼܩܵܐ.
 
ܛܘܼܦ̮ܣܵܐ: Eric ܟܹܐ ܚܵܝܹܐ ܓܵܘ ܒܲܝܬܵܐ ܒܓܵܢܹܗ ܘܐܝܼܬܠܹܗ ܟܲܠܒܬܵܐ Trixie ܕܟܹܐ ܚܵܝܵܐ ܥܲܡܹܗ. Trixie ܟܹܐ ܕܵܡܟܼܵܐ ܓܵܘ ܐܘܿܬܵܓܼܵܐ ܕ Eric. ܒܥܸܕܵܢܵܬܹܐ ܐ݉ܚܵܪܵܝܹܐ ܐܲܚܬܘܿܢ ܒܸܣܢܵܕܵܐ ܝܬܘܿܢ ܗܘܵܐ ܩܵܐ Eric ܩܵܐ ܕܫܲܢܹܐ ܗܘܵܐ ܡܼܢ ܫܘܝܼܬܵܐ ܠܟܘܼܪܣܝܹܗ ܘ Trixie ܐ݉ܬܹܐܠܵܗܿ ܩܵܕ݉ܡ ܐܘܼܪܚܹܗ. ܪܵܒܵܐ ܩܸܢܛܵܝܬܵܐ ܝܗܘܵܐ ܘܐܲܚܬܘܿܢ ܬܸܪܘܵܘܟܼܘܿܢ ܩܘܼܪܒܵܐ ܝܬܘܿܢ ܗܘܵܐ ܕܢܵܦܠܝܼܬܘܿܢ ܥܲܠ ܐܲܪܥܵܐ. ܐܲܚܬܘܿܢ ܒܝܼܕܵܥܵܐ ܝܬܘܿܢ ܕܐܵܗܵܐ ܝܼܠܹܗ ܚܲܕ ܡܸܢܕܝܼ ܕܒܲܠܟܵܐ ܒܦܫܝܼܛܘܼܬܵܐ ܗܸܘܹܐܠܹܗ ܟܵܐܪ ܥܲܠ ܦܵܠܵܚܹܐ ܐ݉ܚܹܪ݉ܢܹܐ ܘܡܲܕܥܘܼܝܹܐ ܝܬܘܿܢ ܐܵܗܵܐ ܡܸܢܕܝܼ ܩܵܐ ܚܵܝܘܿܪܵܐ ܕܕܝܼܵܘܟܼܘܿܢ. ܬܸܠܘܸܢܬܵܘܟܼܘܿܢ ܒܸܝܬܵܒܼܵܐ ܝܬܘܿܢ ܥܲܡܚܕܵܕܹܐ ܩܵܐ ܕܕܵܪܫܝܼܬܘܿܢ ܒܘܼܬ ܗܿܝ ܐܘܼܪܚܵܐ ܒܘܼܫ ܨܦܵܝܝܼ ܕܚܲܡܝܼܬܘܿܢ ܩܵܐ ܟܠܚܲܕ ܕܗܵܘܹܐ ܒܫܲܝܢܘܼܬܵܐ. ܐܲܚܬܘܿܢ ܒܸܫܩܵܠܵܐ ܝܬܘܿܢ ܦܘܼܣܩܵܢܵܐ ܕܫܵܒܼܩܝܼܬܘܿܢ ܠܵܗܿ Trixie ܠܒܼܲܕܲܪ ܡܼܢ ܐܘܿܬܵܓܼܵܐ ܒܥܸܕܵܢܵܐ ܕܥܒܼܵܕܬܵܐ ܕܢܩܵܠܝܵܬܹܐ ܕܲܥܬܝܼܕܵܝܹܐ ܘܚܵܝܘܿܪܵܐ ܒܸܕ ܫܵܒܼܹܩ ܐܵܢܝܼ ܦܵܠܵܚܹܐ ܐ݉ܚܹܪ݉ܢܹܐ ܕܣܢܵܕܬܵܐ ܕܝܵܕܥܝܼ ܒܘܼܬ ܐܲܝܵܐ ܡܲܪܝܲܙܬܵܐ ܚܲܕܬܬܵܐ. 
ܨܲܚܨܵܝܬܵܐ
ܒܘܼܩܵܪܹܐ ܕܒܲܩܪܝܼܬܘܿܢ ܠܗܘܿܢ ܩܵܐ ܓܵܢܵܘܟܼܘܿܢ:
ܕܵܐܟܼܝܼ ܝܬܘܿܢ ܒܸܪܓܼܵܫܵܐ ܕܐܲܚܬܘܿܢ ܒܸܪܚܵܫܵܐ ܝܬܘܿܢ ܠܵܩܵܕ݉ܡܵܐ ܒܡܙܲܘܲܕܬܵܐ ܕܣܢܵܕܬܵܐ ܩܵܐ ܕܐܵܗܵܐ ܫܲܘܬܦܵܢܵܐ؟ ܡܘܿܕܝܼ ܝܠܹܗ ܡܲܕܘܼܥܵܘܟܼܘܿܢ ܕܡܸܢܕܝܼܵܢܹܐ ܒܸܪܚܵܫܵܐ ܝܢܵܐ ܠܵܩܵܕ݉ܡܵܐ ܒܡܲܢܬܵܝܬܵܐ؟ ܐܝܼܬ ܕܘܼܟܵܢܹܐ ܐܲܝܟܵܐ ܕܒܸܪܓܼܵܫܵܐ ܝܬܘܿܢ ܕܣܢܝܼܩܹܐ ܝܬܘܿܢ ܠܥܘܼܝܵܕܵܐ ܒܘܼܫ ܙܵܘܕܵܐ ܝܲܢ ܠܒܘܼܫ ܙܵܘܕܵܐ ܣܢܵܕܬܵܐ؟
ܟܹܐ ܨܲܚܨܝܼܬܘܿܢ ܥܲܡ ܫܲܘܬܦܵܢܵܐ ܩܵܐ ܕܝܵܕܥܝܼܬܘܿܢ ܡܘܿܕܝܼ ܝܠܹܗ ܦܠܵܚܵܐ ܨܦܵܝܝܼ ܘܒܲܩܪܝܼܬܘܿܢ ܒܘܼܬ ܟܠܚܲܕ ܡܼܢ ܫܘܼܚܠܵܦܹܐ ܕܐܵܢܝܼ ܡܲܚܘܼܒܹܐ ܝܢܵܐ ܕܦܵܝܫܝܼ ܥܒܼܝܼܕܹܐ ܓܵܘ ܐܘܼܪܚܵܐ ܕܐܲܚܬܘܿܢ ܒܸܣܢܵܕܵܐ ܝܬܘܿܢ ܩܵܐܠܲܝܗܝ؟
ܐܸܢ ܚܲܕ ܫܲܘܬܦܵܢܵܐ ܠܹܐ ܝܼܠܹܗ ܒܨܸܒܼܝܵܢܵܐ ܕܓܵܢܹܗ ܝܲܢ ܠܹܐ ܝܼܠܹܗ ܪܵܗܲܬ ܠܡܲܩܪܘܼܒܼܹܐ ܚܘܼܫܵܒܼܹܐ ܘܡܲܚܫܲܚܝܵܬܹܐ، ܡܘܿܕܝܼ ܡܵܨܝܼܬܘܿܢ ܥܵܒܼܕܝܼܬܘܿܢ ܩܵܐ ܕܣܵܢܕܝܼܬܘܿܢ ܠܗܘܿܢ؟
ܛܘܼܦ̮ܣܵܐ: Rhonda ܝܼܠܵܗܿ ܓܵܘܵܢܵܐܝܼܬ ܚܕܝܼܬܵܐ ܒܘܼܬ ܣܢܵܕܬܵܐ ܕܟܹܐ ܩܲܒܠܵܐ ܝܠܵܗܿ ܡܼܢ Nan ܐܵܦܸܢ ܕܒܥܸܕܵܢܵܬܹܐ ܐ݉ܚܵܪܵܝܹܐ ܡܲܒܝܘܼܢܹܐ ܝܠܵܗܿ ܕܡܲܥܒܼܘܼܪܹܐ ܝܠܵܗܿ ܥܸܕܵܢܵܐ ܪܵܒܵܐ ܥܲܠ ܬܹܠܹܦ̮ܘܿܢܘܿܗܿ. Rhonda ܠܹܐ ܝܠܵܗܿ ܗܘܼܡܙܸܡܬܵܐ ܒܘܼܬ ܐܵܗܵܐ ܡܸܢܕܝܼ ܣܲܒܵܒ ܠܹܐ ܒܵܥܝܵܐ ܕܡܲܣܩܸܕܵܐ ܩܵܐ Nan ܘܐܸܢ ܡܲܕܸܥܵܐ ܝܠܹܗ ܐܵܗܵܐ ܡܸܢܕܝܼ ܩܵܐ ܡܙܲܘܸܕܵܢܵܐ ܕܚܸܠܡܲܬ، ܒܸܕ ܗܵܘܝܵܐ ܢܝܼܓܵܪܵܢ ܕܒܸܕ ܡܲܢܦܸܠܵܐ ܩܵܐ Nan ܓܵܘ ܒܲܠܵܐ. 
ܣܲܙܓܲܪܬܵܐ ܠܵܩܵܕ݉ܡܵܐ ܒܘܼܬ ܕܵܐܟܼܝܼ ܘܐܝܼܡܲܢ ܠܨܲܚܨܘܼܝܹܐ ܥܲܡܚܕܵܕܵܐ ܡܵܨܝܵܐ ܕܗܲܝܸܪܵܐ ܒܫܪܵܝܬܵܐ ܥܲܡ ܣܘܼܘܵܕܹܐ ܥܲܣܩܹܐ. Rhonda ܘ Nan ܣܲܙܓܘܼܪܹܐ ܝܢܵܐ ܕܡܲܫܟܼܚܝܼ ܥܸܕܵܢܵܐ ܚܕܵܐ ܓܵܗܵܐ ܓܵܘ ܟܠ ܬܪܹܝܢ ܫܵܒܼܘܿܥܹܐ ܩܵܐ ܕܫܵܬܝܼ ܚܕܵܐ ܣܬܸܟܵܢ ܕܟ̰ܵܝ ܘܗܲܡܙܸܡܝܼ ܒܘܼܬ ܕܵܐܟܼܝܼ ܝܢܵܐ ܡܸܢܕܝܼܵܢܹܐ ܒܸܪܚܵܫܵܐ ܟܠܟܠܵܢܵܐܝܼܬ ܠܵܩܵܕ݉ܡܵܐ.
Rhonda ܒܸܝܠܵܦܵܐ ܝܠܵܗܿ ܕ Nan ܐܝܼܬܠܵܗܿ ܒܪܵܬܵܐ ܕܡܪܝܼܥܬܵܐ ܝܗܘܵܐ ܘܨܲܚܨܘܼܝܹܐ ܝܗܘܵܐ ܡܼܢ ܩܸܢܛܪܘܿܢ ܕܝܲܨܝܼܦܘܼܬܵܐ ܕܫܲܒܼܪܹܐ (childcare) ܕܗܿܝ ܨܦܵܝܝܼ ܝܠܵܗܿ. Nan ܒܝܼܕܵܥܵܐ ܝܠܵܗܿ ܕܚܘܼܫܵܒܼܘܿܗܿ ܦܝܼܫܹܐ ܝܢܵܐ ܚܒܼܝܼܛܹܐ ܚܲܕܟ̰ܵܐ ܚܘܼܫܵܒܼܘܿܗܿ ܘܡܲܪܝܘܼܙܹܐ ܝܠܵܗܿ ܩܵܐ ܩܸܢܛܪܘܿܢ ܕܡܲܚܒܸܪ ܩܵܐ ܫܲܪܝܼܟܘܿܗܿ ܐܸܢ ܐܝܼܬ ܚܲܕ ܩܸܛܪܵܐ ܒܫܲܒܼܪܘܿܗܿ ܒܡܸܬܚܵܐ ܕܣܵܥܲܬܹܐ ܕܦܘܼܠܚܵܢܵܐ.
[bookmark: _Toc121401047][bookmark: _Toc169083689]ܡܲܒܘܼܥܹܐ ܐ݉ܚܹܪ݉ܢܹܐ ܡܵܪܲܝ ܦܵܝܕܵܐ
ܗܲܝܟܠܵܐ ܕܦܘܼܠܚܵܢܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS: ܟܹܐ ܦܲܫܸܩ ܠܟܠܵܝܵܬܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ ܛܠܝܼܒܬܵܐ ܒܝܲܕ ܟܠܲܝܗܝ ܦܵܠܵܚܹܐ ـ ܒܸܚܒܼܵܫܵܐ ܚܵܝܘܿܪܹܐ ـ ܘܕܘܼܒܵܪܹܐ ܕܡܵܨܝܼܬܘܿܢ ܣܵܒܪܝܼܬܘܿܢ ܕܚܵܙܝܼܬܘܿܢ ܠܗܘܿܢ.
ܛܲܟܼܣܵܐ ܕܕܘܼܒܵܪܹܐ ܕ NDIS: ܟܹܐ ܚܵܦܹܛ ܡܲܩܪܵܒܼܬܵܐ ܕܚܸܠܡܲܬ ܫܲܝܢܵܝܬܵܐ ܘܐܝܼܬܝܼܩܘܿܢܵܝܬܵܐ ܒܪܫܵܡܬܵܐ ܕܣܒܵܪܝܵܬܹܐ ܩܵܐ ܕܘܼܒܵܪܹܐ ܕܬܸܪܘܲܝܗܝ ܡܙܲܘܸܕܵܢܹܐ ܘܦܵܠܵܚܹܐ ܕ NDIS.
ܛܲܟܼܣܵܐ ܕܕܘܼܒܵܪܹܐ ܕ NDIS: ܡܗܲܕܝܵܢܘܼܬܵܐ ܩܵܐ ܦܵܠܵܚܹܐ.
ܦܵܫܩܵܢܵܐ ܕܡܗܝܼܪܘܼܝܵܬܹܐ ܕܣܢܵܕܬܵܐ ܕܥܲܫܝܼܢܘܼܬܵܐ ܥܸܠܵܝܬܵܐ: ܡܗܲܕܝܵܢܘܼܬܵܐ ܩܵܐ ܡܙܲܘܸܕܵܢܹܐ ܕ NDIS ܘܦܵܠܵܚܹܐ ܒܸܣܢܵܕܵܐ ܠܫܲܘܬܦܵܢܹܐ ܕܐܝܼܬܠܗܘܿܢ ܥܵܒܼܘܿܕܘܵܬܹܐ ܝܵܘܡܵܝܹܐ ܦܲܪܨܘܿܦܵܝܹܐ ܕܥܲܫܝܼܢܘܼܬܵܐ ܥܸܠܵܝܬܵܐ.
ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ: ܟܹܐ ܗܲܝܸܪ ܠܦܵܠܵܚܹܐ ܗܵܫܵܝܹܐ ܕܦܵܠܬܸܫܝܼ ܓܘܼܒܵܝܹܐ ܕܡܛܲܘܪܵܢܘܼܬܵܐ ܩܵܐ ܕܗܵܘܝܵܐ ܡܸܬܡܲܨܝܵܢܘܼܬܲܝܗܝ ܒܘܼܫ ܥܲܡܘܼܩܬܵܐܓܵܘ ܫܘܼܓܼ݉ܠܲܝܗܝ ܗܵܫܵܝܵܐ ܩܵܐ ܕܬܵܒܥܝܼ ܦܘܼܪܣܹܐ ܐ݉ܚܹܪ݉ܢܹܐ ܕܫܸܕܬܵܐ ܓܵܘ ܩܲܛܵܥܵܐ ܕܫܲܦܠܘܼܬܵܐ ܝܲܢ ܓܵܘ ܩܲܛܵܥܵܐ ܕܝܲܨܝܼܦܘܼܬܵܐ ܒܘܼܫ ܙܵܘܕܵܐ ܓܵܘܵܢܵܐܝܼܬ.

